
RHAN 1 - MEMORANDWM ESBONIADOL
1. Disgrifiad

11

1.2

1.3

1.4

Mae Llywodraeth Cymru wedi gosod nod o gael miliwn o siaradwyr
Cymraeg yng Nghymru erbyn 2050. Prif amcan y Bil hwn yw cyfrannu
at y nod hwnnw drwy geisio sicrhau bod pob disgybl yn cyrraedd
diwedd oedran ysgol gorfodol yn ddefnyddiwr Cymraeg annibynnol, o
leiaf. Yn benodol, yr amcan yw i bob disgybl feithrin sgiliau llafar sydd
gyfystyr a lefel B2, o leiaf, o’r Fframwaith Cyfeirio Cyffredin Ewropeaidd
ar gyfer leithoedd.

Yn ogystal & chynigion polisi newydd, mae’r Bil yn cynnwys rhai
newidiadau i ddeddfwriaeth bresennol. Bydd y newidiadau hyn yn
cryfhau ac yn ategu prosesau presennol i'w gwneud yn fwy effeithiol.
Bydd hyn yn ein galluogi i gynllunio addysg Gymraeg yn bwrpasol i
wella deilliannau ieithyddol ein disgyblion.

Mae’r Bil hefyd yn sefydlu corff statudol, sef yr Athrofa Dysgu Cymraeg
Genedlaethol. Un o rolau’r Athrofa fydd cynllunio datblygiad y gweithlu
addysg a darparu hyfforddiant ar eu cyfer er mwyn gwella dysgu
Cymraeg mewn ysgolion. Bydd hefyd yn darparu cefnogaeth i
ddysgwyr Cymraeg o bob oedran, ac yn hybu arloesedd mewn
perthynas & dysgu Cymraeg.

Yn gryno, bydd y Bil:

¢ yn rhoi sail statudol i'r targed o gael miliwn o siaradwyr Cymraeg
erbyn 2050, yn ogystal & thargedau eraill yn ymwneud a
defnyddio’r iaith, gan gynnwys yn y gweithle ac yn gymdeithasol;

¢ yn sefydlu dull safonol ar gyfer disgrifio gallu yn y Gymraeg ar sail
lefelau cyfeirio cyffredin y Fframwaith Cyfeirio Cyffredin
Ewropeaidd ar leithoedd;

e yn gwneud darpariaeth ynghylch dynodi categoriau iaith statudol ar
gyfer ysgolion, ynghyd & gofynion o ran swm yr addysg Gymraeg a
ddarperir (yn cynnwys isafswm), a nodau dysgu Cymraeg sydd
ynghlwm wrth y categoriau;

e yn cysylltu’r cynllunio ieithyddol a wneir ar lefel genedlaethol (drwy
osod dyletswydd ar Weinidogion Cymru i lunio Fframwaith
Cenedlaethol ar Addysg Gymraeg a Dysgu Cymraeg), ar lefel
awdurdod lleol (drwy osod dyletswydd ar awdurdodau lleol i lunio
Cynlluniau Strategol Lleol Cymraeg mewn Addysg), ac ar lefel
ysgol (drwy osod dyletswydd ar ysgolion i lunio cynlluniau cyflawni
addysg Gymraeg);

¢ yn sefydlu corff statudol, sef yr Athrofa Dysgu Cymraeg
Genedlaethol, fydd yn gyfrifol am gefnogi pobl (o bob oedran) i
ddysgu Cymraeg.



2. Cymhwysedd Deddfwriaethol

2.1 Mae gan Senedd Cymru ("y Senedd") y cymhwysedd deddfwriaethol i
wneud y darpariaethau ym Mil y Gymraeg ac Addysg (Cymru) (“y Bil”) yn
unol & Rhan 4 o Ddeddf Llywodraeth Cymru 2006 fel y’i diwygiwyd gan
Ddeddf Cymru 2017.



3. Diben y ddeddfwriaeth a’r effaith y bwriedir
iddi ei chael

Cefndir polisi cyffredinol

3.1 Ar 10 Gorffennaf 2017, cyhoeddwyd strategaeth uchelgeisiol Cymraeg
2050: Miliwn o siaradwyr. Mae nifer o gamau rhagweithiol wedi eu
cymryd ers cyhoeddi’r strategaeth honno, ac mae’r seilwaith sy’n
cefnogi'r Gymraeg wedi cryfhau mewn sawl agwedd. Y Bil hwn yw’r
darn cyntaf o ddeddfwriaeth sylfaenol i gael ei gyflwyno at ddibenion
gwireddu amcan hirdymor y strategaeth, sef sicrhau hyfywedd y
Gymraeg ar gyfer cenedlaethau i ddod.

3.2 Ymhlith y llwyddiannau ers cyhoeddi’r strategaeth:

e mae’r sector dysgu Cymraeg yn tyfu’'n barhaus, gyda galw
uchel am ddosbarthiadau Cymraeg gydol oes, ac ymhlith
pobl ifanc yn enwedig;

e mae Cynlluniau Strategol Cymraeg mewn Addysg wedi
ymwreiddio ym mhrosesau cynllunio addysg awdurdodau
lleol, ac mae hyn wedi arwain at gydweithio effeithiol rhwng
awdurdodau lleol a LIlywodraeth Cymru;

e mae llawer o fwrlwm ac ewyllys da i'w gweld at yr iaith. Mae’r
Gymraeg yn perthyn i ni i gyd, ac mae ymdeimlad
gwirioneddol o berchnogaeth o’r iaith ymysg siaradwyr
Cymraeg a'r sawl sydd ar ddechrau eu taith iaith.

3.3 Fodd bynnag, mae canlyniadau Cyfrifiad 2021 wedi amlygu’r angen i ni
weithredu’n bwrpasol, ac mae’n briodol cymryd camau pellach i'r perwyl
hwn drwy gyflwyno deddfwriaeth sylfaenol.

3.4 Mae gany system addysg r6l annatod i’'w chwarae er mwyn inni
wireddu’r nod o sicrhau miliwn o siaradwyr. Mae’r Gymraeg yn perthyn i
ni gyd yng Nghymru beth bynnag yw ein sgiliau ieithyddol, ac mae pob
disgybl yng Nghymru felly yn haeddu dod yn siaradwr Cymraeg. Mae
cyfrifoldeb arnom ni oll sy’n gweithio yn y system addysg i weithio tuag
at y nod hwn. Yr uchelgais yw bod pawb sy'n dysgu mewn ysgol neu
leoliad yng Nghymru yn cael eu cefnogi i fwynhau defnyddio'r Gymraeg,
i wneud cynnydd parhaus wrth ddysgu Cymraeg ac i gael yr hyder a'r
sgiliau iaith fel y gallan nhw ddewis defnyddio'r Gymraeg y tu hwnt i'r
ystafell ddosbarth.

3.5 Mae amcanion y Bil yn adlewyrchu’r nod a’r uchelgais yma ar gyfer ein
system addysg. Bydd gwireddu hyn yn golygu cynyddu’r nifer o
ysgolion “Prif laith — Cymraeg", ond hefyd, cynyddu a gwella’r



3.6

3.7

ddarpariaeth Gymraeg mewn ysgolion “Prif laith — Saesneg, rhannol
Gymraeg” ac ysgolion “Dwy laith”. Yn sylfaenol, rydyn ni am i bob
disgybl ddod yn siaradwr Cymraeg hyderus drwy’r system addysg
statudol.

Mae’r Bil yn creu mecanwaith i sicrhau dros amser bod pob plentyn yn
derbyn cyfran gynyddol o’u darpariaeth addysg drwy gyfrwng y
Gymraeg, gan feithrin sgiliau Cymraeg ar draws y cwricwlwm. Y nod,
yn y pen draw, yw bod pob disgybl yn cyrraedd diwedd oedran addysg
gorfodol yn siaradwyr Cymraeg annibynnol.

Er mwyn gwireddu’r nod hwn, mae’r Bil yn cyflwyno rhaglen
uchelgeisiol o newid sy’n gofyn am weithredu ar sawl lefel. Ac er bod
gan ddeddfwriaeth gyfraniad pwysig i'w chwarae wrth osod y seiliau ar
gyfer gwireddu’r newid, mae’n bwysig nodi mai un rhan o’r darlun yw'’r
darn hwn o ddeddfwriaeth sylfaenol. Maes o law, byddwn yn cyflwyno
darnau o is-ddeddfwriaeth. Yn ogystal, bydd gan weithgareddau ac
ymyraethau eraill megis polisiau ar draws y maes addysg, ariannu,
ymgysylitu a newid ymddygiad gyfraniad allweddol i'w chwarae.

Cyflawni ymrwymiad Llywodraeth Cymru i ddeddfu

3.8

3.9

Pwysleisiodd ein Rhaglen Lywodraethu ar gyfer 2021 i 2026 ein
hymrwymiad i ddeddfu i gryfhau a chynyddu ein darpariaeth mewn
addysg Gymraeg. Roedd y Cytundeb Cydweithio rhwng Llywodraeth
Cymru a Phlaid Cymru yn ailddatgan y bwriad hwnnw i gyflwyno
deddfwriaeth a fyddai yn:

e cryfhau Cynlluniau Strategol y Gymraeg mewn Addysg;

e pennu uchelgais a chymhellion newydd i ehangu cyfran y
gweithlu addysg sy'n gallu addysgu a/neu weithio drwy
gyfrwng y Gymraeg;

e sefydlu a rhoi un continwwm dysgu Cymraeg ar waith;

¢ hwyluso a galluogi ysgolion sy’n bodoli eisoes i symud i
gategori Cymraeg uwch;

e cymell rhagor o ddarpariaeth cyfrvng Cymraeg ym mhob
lleoliad addysg, gan gynnwys y rheini lle mai'r Saesneg yw'’r
cyfrwng addysgu.

Ar 27 Mehefin 2023, gwnaeth cyn Brif Weinidog Cymru ddatganiad yn
amlinellu trydedd flwyddyn rhaglen ddeddfwriaethol uchelgeisiol y
Llywodraeth. Yn y datganiad hwn, pwysleisiodd ymrwymiad
Llywodraeth Cymru i gynyddu nifer y bobl sy'n gallu siarad Cymraeg a
diogelu ein cymunedau Cymraeg. Ategodd mai ein huchelgais ar gyfer
2050 yw y bydd pob un o'n disgyblion yng Nghymru yn gallu siarad
Cymraeg gyda hyder erbyn iddyn nhw adael yr ysgol. Mae’r Bil hwn yn


https://www.llyw.cymru/rhaglen-lywodraethu-2021-i-2026-html
https://www.llyw.cymru/y-cytundeb-cydweithio-rhaglen-bolisi-lawn-html

adlewyrchu’r uchelgais hon, ac yn creu seilwaith cadarn a fydd yn
cefnogi ffyniant y Gymraeg.

Pam mae angen vy Bil?

3.10

3.11

3.12

3.13

3.14

3.15

Pan gyhoeddwyd strategaeth Cymraeg 2050: Miliwn o siaradwyr,
sefydlwyd dau brif darged, sef:
e Nifer y siaradwyr Cymraeg i gyrraedd 1 miliwn erbyn 2050.
e Canran y boblogaeth sy’n siarad Cymraeg bob dydd, ac sy’n
gallu siarad mwy nag ychydig eiriau o0 Gymraeg, i gynyddu o
10% (yn 2013 i 2015) i 20% erbyn 2050.

Mae’r targedau hyn yn darparu naratif glir i ni i gyd yng Nghymru, i'r
Llywodraeth, y sector cyhoeddus a holl ddinasyddion ein gwlad: mae’r
Gymraeg yn perthyn i ni i gyd, felly hefyd y cyfrifoldeb am ei dyfodol.

Ond fel y noda strategaeth Cymraeg 2050, er bod ein gweledigaeth yn
un hirdymor, rhaid i ni weithredu a gosod y seiliau nawr, a rhaid i'r
camau a gymerwn adlewyrchu maint ein huchelgais. Dyma pam yr
ymrwymwyd yn y strategaeth i adolygu’r ddeddfwriaeth sy’n cefnogi’r
Gymraeg er mwyn sicrhau ei bod yn cynnig sylfaen gadarn ar gyfer
hybu a hwyluso defnyddio’r iaith.

Mae hefyd yn bwysig nodi nad y Bil hwn yw’r man cychwyn. Dros
flynyddoedd lawer, rydyn ni wedi sefydlu seilwaith anstatudol sydd wedi
magu ei blwyf, ac wedi cefnogi’r Gymraeg yn y sector addysg a thu
hwnt. Mae camau statudol eisoes wedi eu cymryd hefyd, gyda
chyflwyno Rheoliadau Cynlluniau Strategol Cymraeg mewn Addysg ac
Asesu’r Galw am Addysg Cyfrwng Cymraeg (Cymru) 2013, a
Rheoliadau Cynlluniau Strategol Cymraeg mewn Addysg (Cymru)
2019. Mae’r rheoliadau hyn a chyfundrefn y CSCA wedi trawsnewid y
ffordd y mae awdurdodau lleol yn cynllunio eu darpariaeth addysg
Gymraeg, a rhaid inni adeiladu ar y cynnydd hwnnw sydd eisoes wedi
ei wneud.

Y Bil hwn yw’r cam naturiol nesaf wrth inni weithio i wireddu ein
huchelgais o gyrraedd miliwn o siaradwyr a chryfhau deilliannau
ieithyddol ein disgyblion yng Nghymru. Yn ogystal, mae’n briodol i’r Bil
edrych y tu hwnt i’r system addysg orfodol fel bod ein pobl ifanc nid yn
unig yn meddu ar sgiliau Cymraeg ar ddiwedd eu haddysg orfodol, ond
yn barod i ddefnyddio’r iaith wedi hynny hefyd.

Er bod y ddeddfwriaeth hon yn gam nodedig tuag at wireddu’r nod
polisi, rhaid pwysleisio mai un rhan o ddarlun ehangach yw’r Bil. Mae
camau eraill sy’n hollbwysig er mwyn cefnogi gweithrediad y Bil, ac
mae hyn yn cynnwys:



e creu is-ddeddfwriaeth sy’n dod & rhai o ddarpariaethau’r Bil i
rym, er enghraifft Rheoliadau at ddibenion cynllunio
ieithyddol mewn ysgolion, ynghyd & llunio Cod i sefydlu dull
safonol o ddisgrifio gallu yn y Gymraeg.

e cymryd camau anneddfwriaethol i gynyddu capasiti’'r
gweithlu addysg er mwyn caniatau i amcanion addysg y Bil
gael eu gweithredu’n effeithiol.

e gosod targedau uchelgeisiol — yn rhai tymor canolig a
hirdymor — dros y degawdau nesaf, a monitro bod y targedau
hynny yn cael eu gwireddu.

Darnau eraill o ddeddfwriaeth perthnasol

Deddf Llywodraeth Cymru 2006

3.16 Mae adran 78 o Ddeddf Llywodraeth Cymru yn ei gwneud yn ofynnol i
Weinidogion Cymru fabwysiadu strategaeth sy’n nodi sut y maent yn
cynnig hybu a hwyluso defnydd o’r Gymraeg. Cymraeg 2050: Miliwn o
siaradwyr yw'’r strategaeth bresennol, a gyhoeddwyd yn 2017.

3.17 Yn sqil y gofyniad am strategaeth y Gymraeg, mae’r Bil hwn yn
ychwanegu elfennau y mae’n rhaid i strategaeth o’r fath eu cynnwys.
Mae’r Bil felly yn alinio & darpariaeth adran 78, ac yn ymhelaethu arni
er mwyn cryfhau atebolrwydd Gweinidogion Cymru wrth osod targedau
penodol, ac ymateb i’r targedau hynny.

Mesur y Gymraeg (Cymru) 2011

3.18 Ym Mesury Gymraeg (Cymru) 2011, sefydlwyd cyfundrefn safonau’r
Gymraeg ynghyd a rél Comisiynydd y Gymraeg. Mae’r Bil hwn yn
gwneud darpariaeth sy’n gosod dyletswydd ar Weinidogion Cymru i
adolygu’r safonau sy’n gysylltiedig & gwella neu asesu sgiliau’r gweithlu
o ran y Gymraeg a’r safonau hybu. Mae’n gosod gofynion ar
Weinidogion Cymru i ymgynghori gyda Chomisiynydd y Gymraeg wrth
lunio strategaeth y Gymraeg, wrth adolygu’r safonau, ac wrth lunio neu
ddiwygio’r Fframwaith Cenedlaethol ar Addysg Gymraeg a Dysgu
Cymraeg.

Deddf Safonau a Threfniadaeth Ysgolion (Cymru) 2013
3.19 Mae Rhan 4 o Ddeddf Safonau a Threfniadaeth Ysgolion (Cymru) 2013
wedi gosod gofyniad ar bob awdurdod lleol yng Nghymru i lunio cynllun
strategol Cymraeg mewn addysg sy’n cynnwys:
(a) cynigion awdurdod lleol ynghylch sut y bydd yn cyflawni ei
swyddogaethau addysg er mwyn—

3.21

3.22

3.23

(i) gwella’r broses o gynllunio’r modd y mae addysg drwy
gyfrwng y Gymraeg yn cael ei darparu yn ei ardal

(ii) gwella safonau addysg cyfrwng Cymraeg a safonau
addysgu Cymraeg yn ei ardal.

Mae’r Bil hwn yn adeiladu ar y cynnydd sydd wedi ei wneud yn sgil y
cynlluniau strategol Cymraeg mewn addysg. Gwneir hyn drwy osod
gofyniad ar awdurdodau lleol i lunio cynlluniau strategol lleol Cymraeg
mewn addysg, sy’n gyswllt hollbwysig rhwng y targedau a’r weledigaeth
a osodir yn y Fframwaith Cenedlaethol a’r cynlluniau cyflawni ar lefel
ysgolion.

Hefyd yn sgil Deddf 2013, sefydlwyd newidiadau rheoleiddiedig mewn
perthynas a nifer o newidiadau a gynigir i ysgolion, gan gynnwys o ran
newid cyfrwng iaith mewn addysg gynradd ac addysg uwchradd. Roedd
y newidiadau rheoleiddiedig yn brathu pan fo cynnydd neu ostyngiad o
ganran benodol yn cael ei wneud, neu yn 6l cynnydd neu ostyngiad yn
nifer y pynciau a addysgir drwy gyfrwng y Gymraeg.

Mae’r Bil hwn yn dirymu darpariaethau penodol yn Atodlen 2 o Ddeddf
2013 sy’n cyfeirio at newidiadau rheoleiddiedig yng nghyd-destun
darpariaeth addysg Gymraeg gan y bydd cyfleoedd i ymgynghori yn sgil
darpariaethau eraill y Bil hwn.

Deddf Llesiant Cenedlaethau’r Dyfodol (Cymru) 2015
Mae Deddf Llesiant Cenedlaethau'r Dyfodol (Cymru) 2015 yn ei
gwneud yn ofynnol i Lywodraeth Cymru feddwl yn fwy am y tymor hir.
Mae’r Bil hwn yn gweithio i ddiwallu nifer o nodau’r Ddeddf, gan
gynnwys:
e Cymru a Diwylliant Bywiog lle mae’r Gymraeg yn Ffynnu;
e Cymru sy’'n Fwy Cyfartal,
e Cymru o Gymunedau Cydlynus.
Drwy ddarpariaethau’r Bil, bwriedir creu amodau lle gall y Gymraeg
ffynnu o fewn y system addysg a thu hwnt i'r system addysg hefyd.
Gyda’r uchelgais o weld pob disgybl yn gadael addysg statudol yn
medru siarad Cymraeg yn annibynnol, bydd hyn yn arwain at
ddeilliannau ieithyddol mwy cyfartal a thrwy hynny gymunedau
cydlynus. Mae’r Bil drwyddo draw yn amcanu i gofleidio gair ac ysbryd
Deddf Llesiant Cenedlaethau’r Dyfodol.

Deddf y Cwricwlwm ac Asesu (Cymru) 2021

3.24

Mae Deddf Cwricwlwm ac Asesu (Cymru) 2021 yn gwneud
darpariaethau ynghylch cynnydd ac asesu mewn perthynas a'r

3.26

cwricwlwm i ddysgwyr rhwng 3 ac 16 oed — mae Cymraeg yn elfen
fandadol o’r cwricwlwm hwnnw. Mae’n ei gwneud yn ofynnol i
Weinidogion Cymru gyhoeddi Cod Cynnydd i nodi sut mae'n rhaid i
gwricwlwm wneud darpariaeth ar gyfer dilyniant gan ddisgyblion a
phlant. Mae'r Cod yn nodi bod cwricwlwm llwyddiannus, gyda
chefnogaeth addysgu a dysgu effeithiol yn galluogi dysgwyr i wneud
cynnydd priodol. Rhaid i'r cynnydd priodol hwnnw fod ym mhob elfen o'r
cwricwlwm gan gynnwys yr elfen fandadol Cymraeg. Mae Deddf 2021
hefyd yn galluogi Gweinidogion Cymru i wneud trefniadau i asesu
cynnydd dysgwyr er mwyn canfod y camau nesaf yn eu dysgu, a’r
dysgu a’r addysgu sydd ei angen i wireddu’r cynnydd hwnnw.

Drwy‘r Bil, bwriedir sicrhau bod yr elfen fandadol Cymraeg yn y
cwricwlwm, y Cod Cynnydd a threfniadau asesu cynnydd disgyblion yn
cefnogi amcanion y Bil (sef bod y system addysg statudol yn cyfrannu
tuag at y targed miliwn o siaradwyr) yn ogystal & chefnogi bwriad polisi
Cwricwlwm i Gymru i ddisgyblion. Yn y tymor hir y nod yw y bydd pob
ysgol yn galluogi ei disgyblion i ddod yn siaradwyr Cymraeg
annibynnol, ar lefel cyfwerth a sgiliau llafar B2 y Fframwaith Cyfeirio
Cyffredin Ewropeaidd ar gyfer leithoedd (CEFR) - bydd hyn yn eu
galluogi i ddewis defnyddio’r iaith yn eu bywyd pob dydd.

Mae oriau cyswilit wrth ddysgu iaith a’i defnyddio, ynghyd ag ansawdd
yr addysgu, yn ffactorau allweddol sy’n cael effaith ar raddfa cynnydd
dysgwr. O ran ansawdd yr addysgu, mae’r Bil yn cynnwys
darpariaethau fydd yn cefnogi ysgolion i gynllunio’n bwrpasol ar gyfer
sicrhau cynnydd priodol dros amser yn neilliannau disgyblion mewn
perthynas &’r elfen fandadol Cymraeg. O ran yr oriau cyswllt, mae’r Bil
yn cynnwys darpariaeth sy’n gosod dyletswydd ar Weinidogion Cymru,
drwy reoliadau, i nodi swm y ddarpariaeth addysg Gymraeg ar gyfer
ysgolion ymhob categori, gan osod isafswm o 10%. Ni fydd gofyniad
statudol i ysgolion ddarparu swm penodol o addysg Gymraeg yn dod yn
weithredol hyd nes y daw’r is-ddeddfwriaeth berthnasol i rym. Felly,
bydd gan ysgolion sawl blwyddyn i gynllunio ar gyfer y newid, i adolygu
faint o addysg Gymraeg maent yn ei darparu ac os bydd angen, i
ddiwygio eu cwricwlwm yn unol & Deddf 2021 i gynyddu’r swm erbyn y
bydd y ddyletswydd yn dod yn weithredol.

Deddf Addysg Drydyddol ac Ymchwil (Cymru) 2022

3.27

Mae Rhan 1 o Ddeddf Addysg Drydyddol ac Ymchwil (Cymru) 2022 yn
gosod fframwaith strategol ar gyfer addysg drydyddol ac ymchwil yng
Nghymru. Mewn perthynas &’r Gymraeg, mae hyn yn cynnwys
dyletswydd ar y Comisiwn Addysg Drydyddol i annog y galw am addysg

3.28

3.29

3.30

drydyddol drwy gyfrwng y Gymraeg a chyfranogiad ynddi.

Ymhellach, yn unol ag adran 13 o’r Ddeddf, ar 28 Chwefror 2024
cyhoeddodd Gweinidogion Cymru ddatganiad o flaenoriaethau
strategol. Un o’r blaenoriaethau hynny oedd:

“Datblygu cynllun i gynyddu a gwella'r ddarpariaeth addysg
ac asesu cyfrwng Cymraeg yn y system drydyddol gyfan, a'i
hyrwyddo, gan gydnabod rol y Coleg Cymraeg Cenedlaethol
fel y person dynodedig o dan Adran 9 o Ddeddf 2022 a
Cymwysterau Cymru fel y rheoleiddiwr cymwysterau
annibynnol. Mae hyn yn rhan allweddol o'r llwybr di-dor i
ddysgwyr at yr addysg drydyddol o'u dewis”.

Mae’r darpariaethau hyn yn cydnabod bod y fframwaith addysg
drydyddol ac ymchwil yn rhan o gyfundrefn ehangach. I'r perwyl hwn,
mae cynigion y Bil hwn yn cyd-fynd &’r weledigaeth hon wrth sefydlu
corff statudol a fydd yn darparu cefnogaeth gydol oes i ddysgu
Cymraeg, gan gynnwys dylunio a datblygu darpariaeth dysgu Cymraeg
I ddysgwyr 16 oed a throsodd, neu hwyluso gwaith dylunio a datblygu
o’r fath.

Mae’r Bil hwn hefyd yn cyflwyno disgrifiad o fathau o ddefnyddwyr
Cymraeg a lefelau cyfeirio cyffredin sy’'n cyd-fynd a'r Fframwaith
Cyfeirio Cyffredin Ewropeaidd ar gyfer leithoedd. Gallai sefydliadau
addysg drydyddol ac ymchwil fanteisio ar y lefelau cyfeirio cyffredin hyn
wrth asesu drwy gyfrwng y Gymraeg.

Crynodeb o ddarpariaethau’r Bil

RHAN 1: Hybu a hwyluso defnydd y Gymraeg

3.31

3.32

Adlewyrchu’r targed o filiwn o siaradwyr Cymraeg erbyn 2050 yn y
gyfraith

Darparu sail statudol i'r targed o filiwn o siaradwyr drwy ei gwneud yn
ofynnol i unrhyw strategaeth iaith Gymraeg a gaiff ei llunio gan
Weinidogion Cymru o dan adran 78 o Ddeddf LIlywodraeth Cymru 2006
gynnwys targed o filiwn o siaradwyr Cymraeg erbyn 2050 yn ogystal &
thargedau eraill yn ymwneud a defnyddio’r iaith.

Dyletswydd ar Weinidogion Cymru, o fewn 12 mis i gyhoeddi'r Cod i
ddisgrifio gallu yn y Gymraeg, i adolygu’r safonau a bennir o dan adran
26 o Fesur y Gymraeg (Cymru) 2011. Bydd yr adolygiad hwn gyda
golwg ar benderfynu a oes angen diwygio safonau penodol er mwyn

adlewyrchu’r Cod a hwyluso cyflawni targedau a osodir yn strategaeth y
Gymraeg

RHAN 2: Disgrifio gallu yn y Gymraeg

3.33

3.34

3.35

Cod i sefydlu dull safonol ar gyfer disgrifio gallu yn y Gymraeg

Sefydlu’r cysyniad bod tri math o ddefnyddiwr Cymraeg.

Disgrifio nodweddion cyffredinol defnyddwyr Cymraeg ar sail chwe lefel
cyfeirio gyffredin ‘Fframwaith Cyfeirio Cyffredin Ewropeaidd ar gyfer
leithoedd’.

Gosod dyletswydd ar Weinidogion Cymru i lunio cod a fydd yn sefydlu
dull safonol ar gyfer disgrifio nodweddion penodol defnyddwyr Cymraeg
ar sail y lefelau cyfeirio cyffredin. Bydd hyn yn hwyluso cyd-
ddealltwriaeth dysgwyr, athrawon, rhieni a chyflogwyr o daith unigolyn i
ddysgu Cymraeg a'r deilliannau ieithyddol disgwyliedig ar bob cam o'r
daith honno.

RHAN 3: Addysg Gymraeg

3.36

Categoreiddio darpariaeth addysg Gymraeg ysgolion; cynlluniau
cyflawni; a darpariaeth trochi hwyr

Sefydlu trefn statudol i gategoreiddio darpariaeth addysg Gymraeg.
Mae’r Bil yn nodi y bydd tri chategori, sef: (i) “Prif laith — Cymraeg" (ii)
“Dwy laith” a (iii) “Prif laith — Saesneg, rhannol Gymraeg”. Bydd hyn yn
cyd-fynd & darpariaethau sy’n:

e Rhoi’r pwer i Weinidogion Cymru osod yr amrediad o
ddarpariaeth Gymraeg ar gyfer pob categori. Mae’r Bil yn nodi’'r
nodau dysgu Cymraeg ar gyfer ysgolion ym mhob categori.

e Darparu mai 10% yw'r isafswm o ddarpariaeth addysg Gymraeg
ar gyfer ysgol “Prif laith — Saesneg, rhannol Gymraeg”.

e Caniatau i Weinidogion, drwy reoliadau, gynyddu’r isafswm o
ddarpariaeth addysg Gymraeg dros amser wrth i ffactorau megis
argaeledd gweithlu newid.

e Eigwneud yn ofynnol i ysgolion ddarparu darpariaeth addysg
Gymraeg yn unol ag amrediad eu categori iaith.

e Caniatau i ysgolion “Prif laith — Saesneg, rhannol Gymraeg”
wneud cais am esemptiad dros dro i'r ddyletswydd i ddarparu yn
unol &'u categori lle bo angen rhagor o amser i gyrraedd yr
isafswm statudol.

3.37

3.38

3.39

e Ei gwneud yn ofynnol i bob awdurdod lleol gynnal rhestr o
gategori iaith pob ysgol yn ei ardal, ac unrhyw ysgolion newydd
a gynigir.

Ei gwneud yn ofynnol i ysgolion baratoi cynlluniau cyflawni a fydd,
ymhlith pethau eraill, yn dangos sut y bydd ysgolion yn gwella neu
gynyddu eu darpariaeth Gymraeg a, lle bo’n berthnasol, yn cynllunio i
symud i gategori iaith uwch dros amser.

Rhoi rél i awdurdodau lleol gymeradwyo cynlluniau cyflawni ysgolion
ynghyd & chategori iaith ysgol.

Gosod gofyniad ar awdurdodau lleol i gymryd pob cam rhesymol i
ddarparu addysg drochi hwyr yn y Gymraeg, ac i annog galw am
addysg drochi hwyr a chyfranogiad ynddi.

RHAN 4: Cynllunio Addysg a Dysgu’r Gymraeg

3.40

3.41

3.42

Fframwaith Cenedlaethol ar Addysg Gymraeg a Dysgu’r Gymraeg

Gosod dyletswydd ar Weinidogion Cymru i lunio Fframwaith
Cenedlaethol ar Addysg Gymraeg a Dysgu’r Gymraeg sy’n cwmpasu’r
addysg a ddarperir i ddisgyblion o oedran addysg gorfodol ac ar gyfer
dysgu’r Gymraeg gydol oes. Bydd y Fframwaith yn creu cyswllt rhwng y
targedau cenedlaethol a’r targedau ar lefel awdurdodau lleol mewn
perthynas &’r Gymraeg mewn addysg. Bydd gofyn diweddaru’r
Fframwaith bob pum mlynedd, ac adrodd ar gyflawniad yn erbyn
targedau’r Fframwaith yn flynyddol.

Cynlluniau Strategol Lleol Cymraeg mewn Addysg

Newid y system o Gynlluniau Strategol Cymraeg mewn Addysg
awdurdodau lleol, gan symud y ffocws tuag at gynlluniau sy’n nodi’'r
camau y mae’r awdurdod lleol yn bwriadu eu cymryd i gyflawni’r
targedau a osodwyd arnynt gan Weinidogion Cymru yn y Fframwaith
Cenedlaethol o ran cynyddu'r ddarpariaeth Gymraeg yn eu hysgolion.

Ei gwneud yn ofynnol i Gynlluniau o’r fath fanylu’r camau y bydd yr
awdurdod lleol yn eu cymryd i:
e hybu a hwyluso addysg Gymraeg a defnydd o’r Gymraeg yn
ysgolion ei ardal
e gwella’r ddarpariaeth Gymraeg mewn ysgolion a gynhelir yn ei
ardal;
e gwella’r broses o gynllunio darpariaeth addysg Gymraeg yn ei
ardal,

hybu a darparu gwybodaeth am yr addysg Gymraeg a ddarperir
mewn ysgolion categori “Prif laith — Cymraeg" a’r categori “Dwy
laith”;

cyflawni ei ddyletswydd i hyrwyddo addysg drochi hwyr a
chymryd pob cam rhesymol i ddarparu addysg drochi hwyr yn ei
ardal,

hwyluso dilyniant o ran addysgu Cymraeg ac addysg drwy
gyfrwng y Gymraeg rhwng addysg feithrin ac addysg ar gyfer
disgyblion o oedran ysgol gorfodol, a rhwng addysg ar gyfer
disgyblion o oedran ysgol gorfodol ac addysg drydyddol.

3.43 Bydd angen i’r Cynlluniau hefyd gynnwys gwybodaeth am y gweithlu
addysg.

3.44 Hepgor Rhan 4 o Ddeddf Safonau a Threfniadaeth Ysgolion (Cymru)

2013.

RHAN 5: Yr Athrofa Dysgu Cymraeg Genedlaethol

3.45 Sefydlu corff statudol newydd, sef yr Athrofa Dysgu Cymraeg
Genedlaethol (“yr Athrofa”) ac mae'n darparu ar gyfer ei aelodaeth &'i
lywodraethiant yn ogystal &'i swyddogaethau.

3.46 Amcan yr Athrofa yw hwyluso a chefnogi pobl i ddysgu’r Gymraeg, fel
bod rhagor o bobl (o bob oedran) yn dysgu'r iaith ac yn ei defnyddio hi
bob dydd.

3.47 Mae’r Bil yn gosod nifer o ddyletswyddau ar yr Athrofa i gyflawni’'r
amcan hwn, gan gynnwys:

rhoi arweiniad a chyfeiriad strategol i ddarparwyr dysgu
Cymraeg,;

darparu cyfleoedd i ddysgu Cymraeg i’r rheiny sydd dros oedran
ysgol gorfodol a gwella eu lefelau gallu yn y Gymraeg;

darparu, neu hwyluso darpariaeth, deunyddiau dysgu Cymraeg;
datblygu cwricwlwm cenedlaethol ar gyfer dysgu Cymraeg i’'r
rheiny sydd dros oedran ysgol gorfodol;

dylunio a datblygu darpariaeth dysgu Cymraeg i ddysgwyr dros
oedran ysgol gorfodol, neu hwyluso gwaith o'r fath. Rhaid i'r
ddarpariaeth gynnwys amrywiaeth o lefelau dysgu sydd wedi’i
seilio ar y lefelau cyfeirio cyffredin;

cynllunio datblygiad y gweithlu addysg a darparu hyfforddiant ar
eu cyfer er mwyn gwella dulliau addysgu’r Gymraeg; a

chasglu a chyhoeddi data mewn perthynas & dysgu’r Gymraeg.

3.48

3.49

Galluogi’'r Athrofa i gyllido darparwyr dysgu Cymraeg, rhoi cyngor i
unrhyw berson ar addysgu a dysgu Cymraeg a chydlynu a chomisiynu
ymchwil ar addysgu a dysgu Cymraeg.

Ei gwneud yn ofynnol i’r Athrofa:
e hybu arloesedd a gwelliant parhaus mewn perthynas a dysgu

Cymraeg

hybu cyfle cyfartal a chynyddu cyfranogiad mewn dysgu
Cymraeg o grwpiau sydd heb gynrychiolaeth ddigonol;

hybu cydlafurio a chydlynu mewn perthynas & dysgu Cymraeg a
rhannu arfer orau;

llunio cynllun strategol a gosod y trefniadau y mae’n rhaid i’'r
Athrofa eu dilyn wrth baratoi, cyflwyno, cyhoeddi ac adolygu’r
cynllun strategol; a

llunio a chyhoeddi adroddiad blynyddol ar arfer ei
swyddogaethau. Rhaid i Weinidogion Cymru osod yr adroddiad
gerbron Senedd Cymru.

RHAN 6: Cyffredinol

3.50 Gwneud darpariaethau cyffredinol am y Bil a chynnwys adran

ddehongli ynghyd & manylion o ran pryd y daw’r Bil i rym.

Darpariaethau manwl y Bil

Rhan 1: Hybu a hwyluso defnydd y Gymraeg

)

3.51

3.52

3.53

3.54

3.55

i)

3.56

Cefndir

Mae adran 78 o Ddeddf Llywodraeth Cymru 2006 yn ei gwneud yn
ofynnol i Weinidogion Cymru fabwysiadu strategaeth y Gymraeg yn
nodi sut y byddant yn hybu a hwyluso defnydd o’r Gymraeg. Cymraeg
2050: miliwn o siaradwyr yw'r strategaeth bresennol, ac fe'i lluniwyd yn
2017. Mae’r strategaeth hon yn gosod targed o gyrraedd miliwn o
siaradwyr Cymraeg erbyn 2050, ac mae’r targed hwn yn gefnlen
hollbwysig i nod cyffredinol y Bil hwn.

Mae canlyniadau Cyfrifiad 2021 wedi amlygu’r angen i ni weithredu’n
bwrpasol, ac wedi rhoi ffocws clir i'r camau y mae angen inni eu cymryd
i gryfhau seilwaith y Gymraeg a gwireddu’r uchelgais o gyrraedd miliwn
o siaradwyr.

Yn sgil Mesur y Gymraeg (Cymru) 2011, cyflwynwyd cyfundrefn
safonau’r Gymraeg. Mae safonau’r Gymraeg yn rhestr o ofynion
cyfreithiol, a'u diben yw hybu a hwyluso’r Gymraeg a sicrhau na chaiff
ei thrin yn llai ffafriol na’r Saesneg yng Nghymru. Mae sefydliadau yn
gorfod cydymffurfio & safonau yn y meysydd canlynol:

e Cyflenwi gwasanaethau

e Llunio polisi

e Gweithredu

e Hybu

e Cadw cofnodion

Pwrpas safonau’r Gymraeg yw:

e Eigwneud yn fwy eglur i bobl yng Nghymru beth i'w ddisgwyl gan
sefydliadau;

e Eigwneud yn eglur i sefydliadau beth yw eu dyletswyddau o ran y
Gymraeg;

e Sicrhau mwy o gysondeb o ran gwasanaethau Cymraeg a gwella
eu hansawdd.

Mae gan Gomisiynydd y Gymraeg bwer o dan Fesur y Gymraeg i orfodi
safonau sydd wedi eu gosod ar sefydliadau.

Pam y mae angen newid

Mae adran 78 Deddf Llywodraeth Cymru 2006 yn galluogi
Gweinidogion Cymru i fabwysiadu strategaeth newydd neu ddiwygio’r

strategaeth bresennol o bryd i'w gilydd. Roedd cyhoeddi strategaeth
Cymraeg 2050 yn gonglfaen allweddol wrth i Lywodraeth Cymru osod
targed hirdymor yn adlewyrchu’r ffaith nad yw camau i gynyddu nifer y
siaradwyr yn llwyddo dros nos, a bod cynllunio ieithyddol yn ymdrech
hirdymor.

3.57 Yn sgil canlyniadau Cyfrifiad 2021, rhaid inni gymryd camau pendant i
wireddu’r uchelgais o gyrraedd miliwn o siaradwyr, ac i'r perwyl hwn
mae’n briodol gosod targedau heriol ar gyfer y tymor byr a’r tymor
canolig i sicrhau hyfywedd y Gymraeg. Mae gofyniad yn Neddf
Llywodraeth Cymru i Lywodraeth Cymru lunio strategaeth y Gymraeg,
ac mae’n briodol nawr inni fod yn fwy rhagnodol ynghylch cynnwys y
strategaeth honno.

3.58 Wrth osod targedau clir ac amlinellu’r camau y mae Gweinidogion
Cymru yn bwriadu eu cymryd i wireddu’r targedau hyn, cyflwynir haen
bellach o atebolrwydd i weithredoedd Llywodraeth Cymru mewn
perthynas a&’r Gymraeg.

3.59 Mae darpariaethau eraill yn y Bil yn gosod dyletswydd ar Weinidogion
Cymru i lunio Cod yn manylu ar lefelau gallu yn y Gymraeg. Wrth inni
ddisgrifio gallu ieithyddol yn y ffordd fwy soffistigedig hon, mae’n briodol
inni hefyd adlewyrchu hynny ar draws ein gwaith ni fel Llywodraeth.

iii)  Amcanion polisi a diben y ddeddfwriaeth

3.60 Yr amcanion polisi cyffredinol yw cryfhau atebolrwydd Llywodraeth
Cymru wrth gynllunio i sicrhau hyfywedd y Gymraeg.

3.61 Mae’r Llywodraeth hon wedi ymrwymo yn llwyr i'r targed o filiwn o
siaradwyr. Mewn egwyddor, fodd bynnag, gellid bod wedi gwanhau neu
ddiddymu targed a osodwyd gan strategaeth o dan adran 78 o Ddeddf
Llywodraeth Cymru. O roi sail statudol i’r targed, rhoddir sylfeini mwy
cadarn i gynllunio ieithyddol gan warantu na fydd y targed hwn yn cael
ei lastwreiddio. Bydd y targed statudol o filiwn o siaradwyr Cymraeg
erbyn 2050 hefyd yn gefnlen i unrhyw dargedau pellach a osodir — boed
y targedau hynny ar gyfer gweithleoedd, yn gymdeithasol neu ar gyfer y
sector addysg.

3.62 Yn sqil yr atebolrwydd cryfach hwn a’r gofynion yn y Bil i Weinidogion
Cymru adrodd bob pum mlynedd ar sefylifa’r Gymraeg yng Nghymru a'r
cynnydd a wneir yn erbyn y targedau, yr amcan polisi yw y bydd hyn yn
galluogi’r Senedd i gynnal gwaith craffu trylwyr, ac mae hyn i'w
groesawu.

3.63

3.64

V)

3.65

3.66

3.67

3.68

Wrth osod targed o filiwn o siaradwyr erbyn 2050, rhaid hefyd bod yn
glir sut y bydd y siaradwyr hynny’n cael eu cyfrifo. Rydyn ni'n ddiwyro
ynghylch yr egwyddor bod y Gymraeg yn perthyn i ni i gyd, ac felly
mae’r Bil yn cadarnhau y bydd unigolion yn hunan-asesu p’un a ydynt
yn siaradwyr Cymraeg. Cyfeirir at yr angen i ystyried unrhyw ddata sy’'n
deillio o’'r Cyfrifiad, ac unrhyw ddata eraill sydd i'w pennu mewn
rheoliadau. Maes o law, gallai’r darpariaethau ynghylch lefelau gallu yn
y Gymraeg ein galluogi i gael dealltwriaeth fwy cynhwysfawr o lefel
siaradwyr Cymraeg.

Wrth gyflwyno’r targed statudol hwn a’r gofyniad i Weinidogion Cymru
gynnwys amryfal dargedau eraill yn strategaeth y Gymraeg, mae’'n
briodol hefyd ystyried y seilwaith cyfreithiol presennol sy’n cefnogi’r
Gymraeg. I'r perwyl hwn, yr amcan polisi yw i Weinidogion Cymru
adolygu rhai o safonau’r Gymraeg yng ngoleuni darpariaethau’r Bil
hwn.

Sut y mae’r ddeddfwriaeth yn galluogi sectorau i
weithredu’n effeithlon

Mae’r Bil yn gosod gofyniad statudol i dargedau penodol gael eu
cynnwys yn strategaeth y Gymraeg. Yn ogystal &'r targed o filiwn o
siaradwyr Cymraeg, mae hyn yn cynnwys targedau ar gyfer cynyddu’r
defnydd o'r Gymraeg yn y gweithle ac yn gymdeithasol a thargedau
ynghylch addysg Gymraeg a dysgu’r Gymraeg. O dan adran 78(9) o
Ddeddf LIlywodraeth Cymru, rhaid i Weinidogion Cymru gyhoeddi
cynllun yn disgrifio’r camau y maent yn bwriadu eu cymryd er mwyn
cyfrannu at gyrraedd y targedau hyn.

Golyga hyn y bydd y sectorau a fydd yn cael eu cwmpasu gan 'y
targedau yn cael arweiniad clir gan Lywodraeth Cymru o ran y camau
sydd am gael eu cymryd i wireddu’r targedau hynny. Bydd y targedau
hefyd yn rhoi cyd-destun i unrhyw gamau y mae sectorau am eu
cymryd eu hunain er mwyn ymateb i amcanion polisi’r Bil.

Ymbhellach, gallai’r ddyletswydd ar Weinidogion Cymru i adolygu
safonau’r Gymraeg, a hynny o fewn y cyfnod o 12 mis sy’'n dechrau ar y
diwrnod ar 6l cyhoeddi'r Cod sy’n disgrifio gallu yn y Gymraeg, arwain
at ddiwygio safonau. Pe gwneid hynny, gallai roi eglurder pellach i
sectorau ar sut y gallai’r lefelau cyfeirio cyffredin hyn ymwreiddio yn eu
gwaith. Wrth adolygu safonau’r Gymraeg, gallai hyn hefyd arwain at
ddiwygio safonau a fyddai’n hwyluso cyflawni targedau a nodir yn
strategaeth y Gymraeg.

Drwy ddarpariaethau’r Rhan hon felly, caiff perthnasedd unrhyw
dargedau o fewn strategaeth y Gymraeg ac unrhyw safonau a adolygir

v)

3.69

3.70

3.71

yng ngoleuni’r Cod sy’n disgrifio gallu yn y Gymraeg ei amlygu i bob
sector.

Y risg os na wneir deddfwriaeth

Os nad yw darpariaethau’r Rhan hon wedi eu cynnwys yn y Bil, ni fydd
gofyniad statudol i dargedau fel yr amlinellir uchod gael eu cynnwys yn
strategaeth y Gymraeg. Golyga hyn, er bod rhyddid i Weinidogion
Cymru osod targedau o’r fath mewn strategaeth, nad yw hynny’'n
orfodol ac y gellid peidio & chynnwys targedau o’r fath mewn
strategaethau dilynol. Gan hynny, pe na ddeddfir i'r perwyl hwn, ni
fyddai cymaint o rym hirdymor i'r targedau.

Mae darpariaethau’r Bil ynghylch targedau penodol o fewn y
strategaeth hefyd yn cynyddu’r atebolrwydd i Senedd Cymru. Mae hyn
gan y bydd yn rhaid i Weinidogion Cymru adrodd o leiaf unwaith bob 5
mlynedd gan asesu’r tebygolrwydd y bydd y targedau yn cael eu
cyflawni. Mae’r Bil yn darparu y bydd yn rhaid i Weinidogion Cymru
osod datganiad gerbron y Senedd os dont i’r casgliad nad yw targed yn
debygol o gael ei gyflawni, gan nodi’r rhesymau dros hynny a’'r camau
pellach sydd i'w cymryd i gyflawni’'r targed. O beidio cynnwys y
darpariaethau hyn yn y Bil, byddai llai o dryloywder ynghylch y cynnydd
a wneir i gyrraedd miliwn o siaradwyr a chyflawni targedau eraill, ac
mae’n debygol na fyddai’r Senedd yn gallu cynnal gwaith craffu mor
effeithiol.

O ran y ddyletswydd i adolygu safonau’r Gymraeg, gallai hyn fod yn
rhywbeth y gallai Gweinidogion Cymru ei wneud heb ddarpariaethau yn
y Bil. Fodd bynnag, mae angen sicrhau bod y seilwaith cyfreithiol sy’n
cefnogi’'r Gymraeg yn gydlynol. Dyna ddiben y ddyletswydd i
Weinidogion Cymru adolygu’r safonau, a hynny o fewn 12 mis i
gyhoeddi’r Cod sy’n disgrifio gallu yn y Gymraeg

Rhan 2: Disgrifio gallu yn y Gymraeg

)

Cefndir

Pan osodwyd targedau strategaeth bresennol Gweinidogion Cymru
Cymraeg 2050: miliwn o siaradwyr yn 2017 i gyrraedd miliwn o
siaradwyr a dyblu’r niferoedd sy’n ei defnyddio bob dydd, amlygwyd yr
angen i ystyried sut mae diffinio ‘siaradwr Cymraeg’ a pha lefel o
hyfedredd sy’n arwain at ymddygiad lle mae unigolyn yn debygol o
ddefnyddio’r Gymraeg yn ddyddiol.

Ar sail-hunan asesiad unigolion y bydd Gweinidogion Cymru yn parhau
i gyfrifo niferoedd siaradwyr Cymraeg ac oherwydd hynny mae
canfyddiad unigolion yng Nghymru o’u sgiliau Cymraeg eu hunain (a’u
plant) yn allweddol er mwyn mesur cynnydd tuag at wireddu targedau
Cymraeg 2050.

Wrth gyhoeddi’r data cyntaf o Gyfrifiad 2021 am y Gymraeg nodwyd
gan y Prif Ystadegydd ym mis Rhagfyr 2022 y ‘gall asesiad unigolyn o
ba mor dda y mae’n siarad iaith fod yn oddrychol. | rai pobl, mae’r gallu
i ddweud ambell air yn Gymraeg yn ddigon iddynt ddweud eu bod yn ei
siarad. | eraill, er eu bod yn ei siarad yn rheolaidd, efallai mai dweud
nad ydynt yn gallu ei siarad a wnént os ydynt yn teimlo’n fwy cyfforddus
yn siarad iaith arall.” Mae ei sylwadau’n amlygu’r angen i aeddfedu’r
naratif ynghylch sut mae unigolion yn hunan-asesu eu gallu yn'y
Gymraeg. Ychwanegodd ei bod ‘yn glir o Arolwg Cenedlaethol Cymru
bod nifer cynyddol o bobl sy’n gallu siarad rhywfaint o Gymraeg ac
efallai bod dewis rhwng ‘ydw’ a ‘nac ydw’ pan ofynnir p’un a ydynt yn
gallu siarad yr iaith yn arbennig o heriol i bobl sy’n siarad rhywfaint o
Gymraeg’. Ymhellach, nododd fod hyn yn ffactor sy’n cyfrannu at 'y
ffaith bod gwahanol ffynonellau data yn nodi gwahanol amcangyfrifon.

Yng nghyd-destun addysg statudol, mae strategaeth Cymraeg 2050:
miliwn o siaradwyr yn rhoi pwyslais clir ar gyfathrebu llafar. Dros amser,
dylai cwricwlwm ysgolion a threfniadau asesu alinio gyda'r weledigaeth
genedlaethol hon.

Mae taith iaith pawb yn unigryw, ac mae’n bwysig bod modd i bob
unigolyn fedru disgrifio ei allu yn y Gymraeg yn effeithiol. Mae’r Bil yn
darparu cyfle i ddatblygu un dull safonol genedlaethol i ddisgrifio gallu
yny Gymraeg ar sail lefelau cyfeirio cyffredin er mwyn hwyluso gallu
unigolion i hunan-asesu eu sgiliau Cymraeg a chyd-ddealltwriaeth
dysgwyr, athrawon, rhieni a chyflogwyr.

Pam y mae angen newid

Ar hyn o bryd defnyddir nifer o wahanol ddulliau gan gyrff i ddisgrifio
lefelau gallu yn y Gymraeg. Mae sawl system yn weithredol, ac mae
hynny wedi ei gwneud yn anodd i ymwreiddio un gyfundrefn gyson i
bwrpas cynllunio ieithyddol a gweithredu strategaeth Cymraeg 2050.
Mae cyfle nawr i Lywodraeth Cymru chwarae rol arweiniol i ddatblygu
cyfundrefn o’r fath.

Mae angen aeddfedu’r ffordd yr ydyn ni fel unigolion yn hunan-asesu
ein gallu yn y Gymraeg er mwyn gwella ansawdd y data sy’n cael eu
casglu am niferoedd siaradwyr Cymraeg a’u defnydd o’r iaith, ac i

ymateb i’r heriau sydd wedi cael eu hadnabod gan y Prif Ystadegydd.

O ddatblygu un dull safonol o ddisgrifio gallu yn y Gymraeg ar sail
lefelau cyfeirio cyffredin y gall unrhyw un gyfeirio atynt, byddai hyn yn
hwyluso gallu pob unigolyn waeth faint o Gymraeg y maent yn ei
siarad, i ddisgrifio eu gallu yn yr iaith yn ogystal ag amlygu cam nesaf
eu taith iaith.

O ddefnyddio’r dull safonol yn gyson ar draws cyd-destunau gwahanol
— o’r sector addysg i weithleoedd — gallai hyn arwain at wella ansawdd
data sy’n cael eu casglu ar sail hunan-asesiad am niferoedd siaradwyr
Cymraeg, boed hynny fel rhan o’r cyfrifiad neu fel arall, a gallai hwyluso
cynllunio ieithyddol cydlynol.

Mae nifer o sefyllifaoedd lle byddai’r angen i ddisgrifio gallu yn'y
Gymraeg yn fanteisiol. Mae rhai enghreifftiau yn cynnwys:

e pan fydd rhiant yn dewis ysgol i'w blentyn ac eisiau eglurder
ynghylch pa lefel o allu yn y Gymraeg y byddai disgwyl ei gyrraedd
erbyn diwedd ei gyfnod yn yr ysgol;

e pan fydd cyflogwr yn hysbysebu swydd ac eisiau darparu eglurder
ynghylch i ba raddau y byddai disgwyl i ymgeisydd feddu ar sgiliau
yn y Gymraeg er mwyn cyflawni'r swydd;

e pan fydd dysgwr eisiau gwybod lle y mae arni o ran ei daith i
ddysgu’r Gymraeg a beth fydd y cam nesaf;

e wrth lunio cymwysterau er mwyn darparu eglurder i ddisgybl wneud
penderfyniad o ran pa gymhwyster Cymraeg i'w ddilyn ar sail lle
dylai ddisgwyl ei gyrraedd o ran lefel gallu yn y Gymraeg ac felly i
ba raddau y bydd cymhwyster o fudd yn y dyfodol;

¢ pan fydd cyflogwyr angen dealltwriaeth o lefel hyfedredd sgiliau
Cymraeg ymgeiswyr am swyddi er mwyn cael eglurder ynghylch eu
gallu i ddefnyddio’r Gymraeg yn y gweithle.

iii)  Amcanion polisi a diben y ddeddfwriaeth

3.82 Yr amcan polisi yw gosod dyletswydd ar Weinidogion Cymru i lunio Cod
I ddisgrifio gallu yn y Gymraeg ar sail lefelau cyfeirio cyffredin, trwy
gymhwyso Fframwaith Cyfeirio Cyffredin Ewropeaidd ar gyfer leithoedd
Cyngor Ewrop (CEFR) i gyd-destun Cymru a’r Gymraeg, a derbyn
cyngor ac arweiniad gan arbenigwyr yn y maes yng Nghymru. Caiff y
ddarpariaeth hon yn y Bil ei hategu drwy gynnwys tabl o fframwaith y
CEFR yn Atodlen 1 er mwyn darparu ar gyfer tri math o ddefnyddiwr
Cymraeg a'r lefelau cyfeirio cyffredin ar gyfer y mathau hynny o
ddefnyddiwr.

3.83 Mae’r CEFR yn cynnig fframwaith safonol gydnabyddedig sy’n
disgrifio’'n eglur lefelau sgiliau a gallu ieithyddol ar sail lefelau cyfeirio
cyffredin. Mae'r fframwaith yn cynnwys disgrifiadau cynhwysfawr,
cydlynol a thryloyw o hyfedredd a defnydd o iaith. Mae’n diffinio lefelau
hyfedredd sy'n caniatdu mesur cynnydd dysgwyr ar bob cam o'r dysgu
ac ar sail gydol oes. Defnyddiwyd y CEFR i lunio disgrifyddion ar gyfer
amrywiol ieithoedd oddi mewn a thu hwnt i'r Undeb Ewropeaidd ac
mae’r polisi yn mabwysiadu lefelau cyfeirio cyffredin y CEFR ar gyfer
datblygu dull safonol o ddisgrifio gallu yn y Gymraeg, sy’n golygu y
byddai'r lefelau wedi eu alinio gyda lefelau rhyngwladol cydnabyddedig.

3.84 Mae fframwaith y CEFR eisoes yn cael ei defnyddio gan y Ganolfan
Dysgu Cymraeg Genedlaethol fel sail i'w darpariaeth gwricwlaidd ar
gyfer oedolion. Mae hynny wedi hwyluso cydweithio gyda meysydd
dysgu ieithoedd eraill yng Nghymru, ym Mhrydain a thramor, ac yn
golygu bod modd cyfeirio yn haws at adnoddau a ddefnyddir yn y
meysydd hynny gan eu haddasu lle bo’n fuddiol. Yn yr un modd
defnyddiwyd fframwaith y CEFR gan CBAC i ddarparu ar gyfer
cymwysterau Cymraeg i Oedolion sy’n alinio gyda lefelau’r fframwaith.

3.85 Bydd defnyddio’r lefelau cyfeirio cyffredin yn hollbwysig wrth greu
cyfundrefn statudol o gategoreiddio ysgolion yn 6l eu darpariaeth
addysg Gymraeg — bydd yn galluogi disgrifio’r nod dysgu Cymraeg y
mae disgwyl i ysgolion gynllunio darpariaeth ar ei gyfer. Drwy roi statws
statudol i'r Cod a’r lefelau cyfeirio cyffredin, y bwriad yw datblygu
dealltwriaeth gyffredin ymhlith dysgwyr, athrawon, rhieni a chyflogwyr
o’r gwahanol lefelau gallu yn y Gymraeg.

3.86 Byddy Cod a’r lefelau cyfeirio cyffredin yn hwyluso cynllunio dilyniant i
ddisgyblion ysgol yn enwedig wrth bontio i'r ysgol uwchradd, i sicrhau
eu bod yn parhau i wneud cynnydd ac adeiladu ar y sgiliau a
ddatblygwyd eisoes.

Bydd y Cod a’r lefelau cyfeirio cyffredin yn darparu sail i gynllunio
darpariaeth dysgu Cymraeg gydol oes, a bydd modd eu defnyddio i
safoni adnoddau a deunyddiau addysgu ac asesu. Bydd modd hefyd eu
defnyddio wrth asesu a chynllunio ymyraethau i ddatblygu sgiliau’r
gweithlu addysg.

Yn ogystal, bydd y Cod a'r lefelau cyfeirio cyffredin yn ddefnyddiol i
osod disgwyliadau wrth ddarparu cymwysterau ar gyfer disgyblion
ysgol, a byddant yn darparu eglurder ynghylch lle dylai disgyblion
ddisgwyl ei gyrraedd o ran lefel gallu yn y Gymraeg ac felly i ba raddau
y bydd cymhwyster o fudd yn y dyfodol.

Bydd y Cod a’r lefelau cyfeirio cyffredin yn parhau’n ddefnyddiol at
ddibenion dysgu gydol oes a darparu cymwysterau yn y cyd-destun
hwnnw, a bydd modd eu defnyddio mewn gweithleoedd wrth inni
gymryd camau i gynyddu defnydd y Gymraeg yn ehangach. Bydd
rhyddid i unrhyw gorff fanteisio ar y dull safonol o ddisgrifio gallu yn'y
Gymraeg fydd yn cael ei sefydlu yn y Cod ar sail y lefelau cyfeirio
cyffredin.

O ddefnyddio’r un dull safonol yn y Cod yn gyson i ddisgrifio gallu yn'y
Gymraeg ar sail y lefelau cyfeirio cyffredin mewn amrywiol gyd-
destunau — o ysgolion i weithleoedd a darpariaeth i oedolion — bydd ein
dealltwriaeth yn gwella o’r trothwy sy’n ysgogi ymddygiad lle mae
unigolyn yn fwy tebygol o ddefnyddio’r Gymraeg bob dydd, a bydd hyn
yn ei dro yn hwyluso cynllunio ymyraethau er mwyn gwireddu targedau
strategaeth Cymraeg 2050.

Sut y mae’r ddeddfwriaeth yn galluogi sectorau i
weithredu’n effeithlon

Bydd y lefelau cyfeirio cyffredin a gyflwynir yn sgil y Bil, ac yr
ymhelaethir arnynt yn y Cod maes o law, yn galluogi sectorau i
weithredu’n fwy effeithlon mewn sawl ffordd. Gallai hyn fod wrth eu
galluogi i fanylu’n union pa lefelau gallu sydd eu hangen ar gyfer
gwahanol rolau o fewn sectorau. Gallai’r lefelau gallu hefyd fod yn
ddefnyddiol at ddibenion cynllunio’r gweithlu ac wrth ganolbwyntio ar
uwchsgilio staff.

Gan y bydd y lefelau cyfeirio cyffredin yn cael eu cyflwyno drwy’r Bil
hwn, bydd Llywodraeth Cymru yn gallu chwarae rél arweiniol yn'y
gwaith o godi ymwybyddiaeth ohonynt, a bydd yn gallu sicrhau
cydlyniant wrth i wahanol sectorau gymhwyso’r lefelau hyn at wahanol

ddibenion.
Y risg os na wneir deddfwriaeth

Os na wneir y ddarpariaeth hon mewn deddfwriaeth mae risg y bydd
canfyddiad unigolion yng Nghymru o’u sgiliau Cymraeg eu hunain (a’u
plant) yn parhau’n anghyson. O beidio creu un dull safonol drwy’r Bil,
gallai barhau i fod yn heriol i Weinidogion Cymru gyfrifo niferoedd
siaradwyr ar sail-hunan asesiad unigolion wrth i hyn yn anorfod arwain
at amcangyfrifon anghyson, a pheri anhawster wrth fesur cynnydd tuag
at wireddu targedau Cymraeg 2050

O beidio gwneud y ddarpariaeth hon yn y Bil, gallai fod cyfle wedi ei
golli o ran cryfhau’r strwythurau sy’n galluogi cynllunio ieithyddol yng
Nghymru. Mae risg os na sefydlir lefelau cyfeirio cyffredin na fydd y
cysyniad o ddatblygu un dull safonol i ddisgrifio gallu yn y Gymraeg yn
ymwreiddio mewn rhai sectorau. Mae peryg y bydd sectorau yn parhau
i fod yn anghyson o ran y dulliau a ddefnyddiant i ddisgrifio gallu yn'y
Gymraeg. Gallai hefyd olygu y bydd rhai yn parhau i feddwl! yn or-syml
ynghylch sut i ddisgrifio gallu yn y Gymraeg, er enghraifft wrth bennu ei
bod yn hanfodol neu ddim yn hanfodol meddu ar sgiliau Cymraeg ar
gyfer rolau. Mae’r lefelau cyfeirio cyffredin yn gyfle i ddisgrifio gallu
ieithyddol mewn modd mwy soffistigedig.

O ran y sector addysg, o beidio cyflwyno lefelau cyfeirio cyffredin yn'y
Bil, y risg yw na fydd rhieni a disgyblion yn glir beth yw’r nod dysgu
Cymraeg Yy dylai ysgolion weithio tuag ato. Gallai hynny ei gwneud yn
anos gwneud penderfyniad gwybodus wrth ddewis ysgol heb ddeall
beth fyddai'r disgwyliad o ran gallu’r disgybl yn y Gymraeg ar ddiwedd
ei addysg orfodol. Roedd ymatebion y Papur Gwyn yn cyfleu neges glir
y byddai’n fanteisiol i gategoriau ysgol ddisgrifio’r allown (sef y lefel
gallu disgwyliedig yn y Gymraeg) yn ogystal &r mewnbwn (sef swm 'y
ddarpariaeth addysg gan ysgolion). Heb lefelau cyfeirio cyffredin, ni
fyddai modd cyfleu'r allbwn hwn mewn modd effeithiol.

Risg arall yw bod ysgolion yn ei chael yn anos deall beth yw’r nod
dysgu Cymraeg y dylent fod yn gweithio tuag ato wrth iddynt wella
a/neu gynyddu eu darpariaeth Gymraeg dros amser. Bydd yn anos
cyfleu i ba raddau y bydd dysgwyr yn gwneud cynnydd wrth i
ddarpariaeth addysg Gymraeg gynyddu a/neu wella. Gallai hyn olygu
bod y sefyllifa gyfredol yn parhau, gyda’r mwyafrif helaeth o ddisgyblion
bob degawd yn gadael yr ysgol heb gael y cyfle i ddysgu Cymraeg i
lefel a fyddai’'n eu galluogi i ddewis defnyddio’r iaith yn eu bywyd bob
dydd.

Rhan 3: Addysg Gymraeg

Mae ysgolion a gynhelir yng Nghymru wedi cael eu categoreiddio, yn
anstatudol, yn 6l cyfrwng iaith ers 2007. Mae’r gyfundrefn gategoreiddio
wedi esblygu dros amser, ac yn 2021 cyhoeddwyd canllawiau
anstatudol newydd ar gategoreiddio ysgolion yn 0l cyfrwng iaith.

Yn y canllawiau hynny, cyflwynwyd tri chategori ar gyfer ysgolion
cynradd a thri chategori ar gyfer ysgolion uwchradd. Y categoriau
hynny oedd ysgolion cyfrwng Cymraeg, ysgolion dwy iaith ac ysgolion
cyfrwng Saesneg. Cyflwynwyd hefyd ddau is-gategori trosiannol i
ddynodi bod ysgol ar lwybr tuag at gategori uwch, ynghyd & chategori
cyfrwng Cymraeg Penodedig. Ym mis lonawr 2024, roedd pob ysgol a
gynhelir yng Nghymru wedi gosod eu hunain o fewn un o’r categoriau
hyn. Mae hyn yn fan cychwyn cadarn wrth inni greu categoriau iaith
statudol.

Mae ysgolion yn cynnwys eu categori iaith yn eu prosbectws, ac mae
awdurdodau lleol yn cynnwys categoriau iaith holl ysgolion eu hardal o
fewn eu prosbectws cyfansawdd.

3.100 Ym mis Medi 2021, cyhoeddodd Llywodraeth Cymru fuddsoddiad o

£2.2 miliwn ar gyfer addysg drochi hwyr. Diben addysg drochi hwyr yw
helpu dysgwyr sy’n ymuno ag addysg Gymraeg yn ddiweddarach a
disgyblion nad oedd y Gymraeg yn rhan o’'u bywyd bob dydd efallai, i
feithrin y sgiliau a’r hyder sydd eu hangen er mwyn parhau i ddysgu
drwy’r Gymraeg.

3.101 Mae’r cyllid hwn wedi golygu bod pob awdurdod lleol yng Nghymru yn

i)

darparu addysg drochi hwyr — boed hynny drwy sefydlu darpariaeth
trochi hwyr newydd lle nad oedd yn bodoli o gwbl o’r blaen, neu drwy
ehangu eu darpariaeth i ymateb i'r galw cynyddol. Ers i'r grant ddod yn
weithredol yn 2021, mae tua 2,500 o ddysgwyr wedi elwa o ymyraethau
trochi hwyr.

Pam y mae angen newid

3.102 Mae’r categoriau iaith anstatudol, ochr yn ochr & mentrau cysylltiedig

megis y Siarter laith a Cymraeg Campus, wedi newid y ffordd yr ydyn
ni'n meddwl am addysg Gymraeg o fewn ein hysgolion. Mae’r
categoriau iaith wedi cyflawni newidiadau pellgyrhaeddol wrth i rai
ysgolion fod & chymhelliant i symud i gategori uwch dros amser.

3.103 Mae cyfundrefn y categoriau iaith nid yn unig wedi ei mabwysiadu ar

lefel ysgolion, ond mae wedi arwain at sefydlu rhwydweithiau a
chysylltiadau rhwng awdurdodau lleol wrth iddynt gynllunio eu
darpariaeth Gymraeg a gweithredu eu Cynlluniau Strategol Cymraeg
mewn Addysg. Yn y blynyddoedd diwethaf, sefydlwyd rhwydwaith
anffurfiol ymhlith awdurdodau lleol gorllewin Cymru i drafod pynciau
llosg a heriau cyffredin mewn perthynas a chategoriau iaith, ac yn
ddiweddarach sefydlwyd rhwydwaith debyg ar gyfer awdurdodau lleol
dwyrain Cymru.

3.104 Mae’r categoriau anstatudol yn sicr wedi ennyn brwdfrydedd ymhlith

awdurdodau lleol. Ond mae ymdeimlad hefyd ei bod bellach yn amser
rhoi sail gryfach i’r categoriau iaith. Gan mai ar ffurf canllawiau
anstatudol y mae’r categoriau presennol wedi eu creu, nid oes ond
rheidrwydd i ysgolion roi sylw i'r canllawiau ac felly mae’n anos sefydlu
trefniadau monitro cadarn i sicrhau bod gofynion y categoriau yn cael
eu diwallu.

3.105 Mae’r her o ran monitro darpariaeth addysg Gymraeg ysgolion mewn

modd ystyrlon yn anghydnaws &’r brwdfrydedd sydd i'w gael ynghylch
addysg Gymraeg ar draws awdurdodau lleol ledled Cymru. Drwy greu
categoriau statudol, bydd hyn yn rhoi sylfeini cryfach i'r gyfundrefn
gategoreiddio, ac yn galluogi i awdurdodau lleol fonitro’r ddarpariaeth
yn well ar draws ysgolion, a thrwy hynny adnabod ym mhle y dylai
flaenoriaethu unrhyw gefnogaeth sydd ei hangen.

3.106 Yn wahanol i'r categoriau anstatudol hefyd, mae’r categoriau statudol

sy’n cael eu cynnig yn y Bil hefyd yn cydnabod pwysigrwydd disgrifio’r
categoriau yn 6l yr allbwn yn ogystal &'r mewnbwn. Yr hyn a olygir gan
hyn yw disgrifio nid yn unig y ddarpariaeth y bydd ysgolion yn ei rhoi i
ddisgyblion (sef y ‘mewnbwn’), ond hefyd y nodau dysgu Cymraeg, sef
y deilliant cyffredinol y byddai disgwyl i ddisgyblion mewn ysgol o’r
categori fod wedi ei gyrraedd erbyn diwedd addysg orfodol (sef yr
‘allbwn’).

3.107 Roedd hyn yn rhywbeth a gododd yn aml yn yr ymatebion i'r Papur

Gwyn wrth i ymatebwyr weld gwerth mewn deall lefel gallu yn y
Gymraeg a fyddai’n ddisgwyliedig fesul categori iaith, a pherthnasedd
hynny i’r byd gwaith a thu hwnt.

3.108 Yn yr ymatebion i'r Papur Gwyn, cafwyd barn glir gan nifer fod y broses

newidiadau rheoleiddiedig o dan Ddeddf Safonau a Threfniadaeth
Ysgolion (Cymru) 2013 yn gallu ei gwneud yn heriol cynyddu’r
ddarpariaeth addysg Gymraeg mewn ysgolion — boed y cynnydd
hwnnw wedi ei gynnig gan yr ysgol neu gan yr awdurdod lleol.

3.109 Roedd hefyd ddryswch weithiau yn sgil y ffaith bod trefn wahanol ar
gyfer ysgolion gwirfoddol a sefydledig o’i chymharu &’r sefylifa ar gyfer
ysgolion cymunedol. Gan hynny, mae’r Bil yn cynnig diddymu
darpariaethau yn Neddf Safonau a Threfniadau Ysgolion (Cymru) 2013
gan y bydd unrhyw gynnydd a wneir mewn darpariaeth addysg
Gymraeg yn digwydd o fewn cyd-destun newydd y Fframwaith
Cenedlaethol a’r Cynlluniau Strategol Lleol, ac yn destun
ymgynghoriadau yn sgil y gyfundrefn newydd. Bydd cyfleoedd priodol i
ymgynghori ac ymgysylltu & rhanddeiliaid ynghylch y cynllun cyflawni a
gynigir yn Rhan 3 o’r Bil, ac ynghylch y Cynlluniau Strategol Lleol
Cymraeg mewn Addysg a gynigir yn Rhan 4 o’r Bil.

3.110 O ran addysg drochi hwyr, mae’r buddsoddiad o £2.2 miliwn wedi cael
effeithiau trawsnewidiol ar fywydau nifer fawr o ddysgwyr, gan eu
galluogi i gymryd rhan mewn addysg cyfrwng Cymraeg lle na fyddai
hynny wedi bod yn bosibl fel arall. Mae’n bwysig ein bod yn adeiladu ar
y llwyddiant hwn, gan hwyluso’r sector addysg drochi hwyr i barhau i
agor drysau newydd i ddisgyblion.

iii)  Amcanion polisi a diben y ddeddfwriaeth

Categoriau iaith ysgolion

3.111 Yr amcan polisi cyffredinol yw cryfhau’r gyfundrefn o gategoreiddio
darpariaeth addysg Gymraeg ysgolion. Bydd hyn yn golygu bod pob
ysgol a gynhelir yn pennu categori iaith ar gyfer yr addysg Gymraeg y
maent yn ei darparu, ac y byddant o dan ddyletswydd i ddarparu’n unol
ag amrediad eu categori iaith.

3.112 Mae’n hollbwysig creu strwythur atebolrwydd cadarn sy’n galluogi
awdurdodau lleol i gael gorolwg clir o’r union ddarpariaeth addysg
Gymraeg yn ysgolion eu hardal, ynghyd & dull i'r awdurdod lleol
ddylanwadu ar addysg Gymraeg yr ysgolion hynny. Mae cynigion y Bil
yn golygu y bydd cyfle i'r awdurdod lleol ddylanwadu fel ymgynghorai i
gynlluniau cyflawni ysgolion, a thrwy ei rol yn cymeradwyo’r cynlluniau
cyflawni maes o law.

3.113 Bydd hyn nid yn unig yn rhoi rél oruchwylio i'r awdurdod lleol, ond bydd
hefyd yn gyfle i'r awdurdod lleol adnabod lle i flaenoriaethu unrhyw
gefnogaeth sydd ei hangen ar ysgolion i ddarparu addysg Gymraeg o
fewn eu categori neu i gynyddu eu darpariaeth addysg Gymraeg lle bo
hynny’n rhesymol ymarferol. Mae’n hanfodol bod yr awdurdod lleol yn
meddu ar yr ysgogiadau hyn gan y bydd yr awdurdod lleol ei hun yn
ddarostyngedig i dargedau drwy’r Fframwaith Cenedlaethol ar Addysg

Gymraeg a Dysgu Cymraeg.

3.114 Dylid cydnabod bod y canllawiau anstatudol presennol yn gofyn i
ysgolion cyfrwng Saesneg ddarparu 15% o’u holl ddarpariaeth yn
Gymraeg. Fodd bynnag, roedd y ganran hon yn cwmpasu’r
ddarpariaeth gwricwlaidd a’r ddarpariaeth allgyrsiol. Wrth roi sail
statudol i gategoriau iaith, nid yw’'n ymarferol gosod gofyniad statudol
ar ysgolion mewn perthynas &’u darpariaeth allgyrsiol — yn anad dim
gan ei bod yn llawer anos monitro darpariaeth allgyrsiol. Hefyd, mae’r
ddarpariaeth allgyrsiol a ddarperir yn gallu amrywio’n sylweddol o ysgol
I ysgol, ac o flwyddyn ysgol i flwyddyn ysgol.

3.115 Mae’r Bil yn cynnig felly bod yr addysg Gymraeg sy’n ofynnol ym mhob
categori yn seiliedig ar sesiynau ysgol. Bydd hyn yn darparu eglurder i'r
ysgolion a’r awdurdodau lleol ill dau ynghylch beth yw’r disgwyliad.
Gosodir dyletswydd hefyd ar gyrff llywodraethu ysgol i sicrhau bod yr
ysgol yn darparu swm o addysg Gymraeg sydd o fewn amrediad eu
categori iaith.

3.116 Ar gyfer ysgolion “Prif laith — Saesneg, rhannol Gymraeg”, mae’r Bil yn
cynnig gosod gofyniad bod o leiaf 10% o’u darpariaeth yn addysg
Gymraeg. Mae’r Bil yn diffinio addysg Gymraeg fel addysgu’r Gymraeg
(fel pwnc) neu addysg/hyfforddiant drwy gyfrwng y Gymraeg.

3.117 Mae’r gwaith ymgysylltu yr ydyn ni wedi ei wneud, a’r gwaith ystadegol
sydd ar gael, yn awgrymu bod isafswm o 10% yn realistig ac yn deg o
ystyried yr heriau sy’n bodoli o ran prinder gweithlu sydd a sgiliau
Cymraeg.

3.118 Dylid nodi hefyd mai isafswm yw’r 10%, ac y disgwylir i ysgolion weithio
i wella neu gynyddu eu darpariaeth addysg Gymraeg dros amser. Mae’r
Bil yn cynnig y bydd dyletswydd ar Weinidogion Cymru i ystyried
unwaith ym mhob cyfnod o bum mlynedd p’un a ddylid cynyddu’r
isafswm hwn. Byddai penderfyniad o’r fath yn seiliedig ar nifer o
ffactorau gan gynnwys sicrwydd bod gweithlu digonol, adnoddau
pwrpasol a chefnogaeth effeithiol.

3.119 Yn ogystal ag amrediad o ran y ddarpariaeth addysg Gymraeg, bydd
gan bob categori iaith nod dysgu Cymraeg y bydd disgwyl iddynt
weithio tuag atynt. Y nodau dysgu Cymraeg ar gyfer y categoriau fydd:

Categori iaith Nod dysgu Cymraeg

Prif laith - Cymraeg Bod disgyblion yn ddefnyddwyr
hyfedr o leiaf, erbyn iddynt beidio &
bod o oedran addysg gorfodol (lefel

cyfeirio gyffredin C1 neu C2). Mae'r
Tabl yn Atodlen 1 yn disgrifio
nodweddion cyffredinol defnyddiwr
hyfedr.

Dwy laith

Bod disgyblion yn ddefnyddwyr
annibynnol o leiaf, erbyn iddynt
beidio & bod o oedran addysg
gorfodol (lefel cyfeirio gyffredin B1
neu B2). Mae'r Tabl yn Atodlen 1 yn
disgrifio nodweddion cyffredinol
defnyddiwr annibynnol.

Erbyn dyddiad a bennir gan
Weinidogion Cymru drwy reoliadau,
bod disgyblion yn cyrraedd lefel
cyfeirio gyffredin B2 o0 ran
rhyngweithio llafar, (defnyddiwr
Cymraeg annibynnol) o leiaf, erbyn
iddynt beidio & bod o oedran
addysg gorfodol.

Prif laith - Saesneg, rhannol
Gymraeg

Hyd at ddyddiad a bennir gan
Weinidogion Cymru drwy reoliadau,
bod disgyblion yn ddefnyddwyr
sylfaenol, o leiaf, erbyn iddynt
beidio & bod o oedran addysg
gorfodol.

Mae’r Tabl yn Atodlen 1 yn disgrifio
nodweddion cyffredinol defnyddiwr
sylfaenol.

O rany lefelau cyfeirio cyffredin sy’n
cwmpasu defnyddiwr  sylfaenol,
bydd disgwyl i gynllun cyflawni
ysgol o dan adran 14(1)(f)(iii)
hwyluso gwelliant parhaus. O
wneud hynny, y disgwyl dros amser
yw y bydd y mwyafrif helaeth o
ddisgyblion yn cyrraedd lefel
cyfeirio gyffredin A2 o leiaf.

Ar 0l y dyddiad hwnnw,

0] bod disgyblion yn
ddefnyddwyr annibynnol,
o leiaf, erbyn iddynt
beidio & bod o oedran
addysg gorfodol (lefel
cyfeirio gyffredin B1 neu
B2). Maer Tabl yn
Atodlen 1 yn disgrifio
nodweddion cyffredinol
defnyddiwr annibynnol.

(i) erbyn dyddiad a bennir
gan Weinidogion Cymru
drwy reoliadau, fod
disgyblion yn cyrraedd
lefel cyfeirio gyffredin B2
o ran rhyngweithio llafar,
(defnyddiwr Cymraeg
annibynnol) o leiaf, erbyn
iddynt beidio & bod o
oedran addysg gorfodol.

3.120 Mae’n werth tynnu sylw at y ffaith mai nod dysgu Cymraeg ysgolion
“Dwy laith” yw bod disgyblion yn ddefnyddwyr annibynnol erbyn diwedd
oedran ysgol gorfodol, ac mai dyna fydd y nod hefyd ar gyfer ysgolion
“Prif laith — Saesneg, rhannol Gymraeg” maes o law, a hynny erbyn
dyddiad a bennir gan Weinidogion Cymru mewn rheoliadau. Ar un
olwg, mae hyn yn cyd-fynd ag amcan polisi cyffredinol y Bil, sef ein bod
ni am weld y bwich rhwng deilliannau ieithyddol disgyblion yn lleihau.
Ond mae hefyd yn deg nodi ei bod yn debygol y bydd deilliannau
ieithyddol disgyblion yn uwch po fwyaf o gyswllt &'r Gymraeg a gant.

3.121 Gan hynny, bydd disgyblion mewn ysgolion “Dwy laith” yn fwy tebygol o
allu gweithio tuag at y nod o fod ar frig ‘defnyddiwr annibynnol’, sef B2
nid yn unig o ran rhyngweithio ar lafar ond hefyd mewn agweddau
eraill. Gan y bydd ysgol “Prif laith — Saesneg, rhannol Gymraeg” yn
darparu llai o oriau cyswillt &’r Gymraeg, bydd disgyblion yn fwy tebygol
o fod yn is o fewn cwmpas ‘defnyddiwr annibynnol’, sef B1 ar draws
gwahanol agweddau (ond B2 o ran rhyngweithio ar lafar). Er y bydd y
nod dysgu Cymraeg cyffredinol yr un fath ar gyfer y ddau gategori hyn
maes o law, bydd y lefelau cyrhaeddiad yn amrywio o fewn rhychwant
‘defnyddiwr annibynnol’.

3.122 Mae’r Bil yn cynnwys pwerau i Weinidogion Cymru wneud rheoliadau
yn pennu dyddiadau pan osodir nod:

e bod disgyblion ysgolion ‘Dwy laith’ yn cyrraedd lefel cyfeirio
gyffredin B2 o ran rhyngweithio ar lafar, o leiaf, erbyn iddynt
beidio & bod o oedran addysg gorfodol;

e Dbod disgyblion ysgolion “Prif laith — Saesneg, rhannol Gymraeg”
yn ddefnyddwyr annibynnol, o leiaf, erbyn iddynt beidio & bod o
oedran addysg gorfodol.

e Dbod disgyblion ysgolion “Prif laith — Saesneg, rhannol Gymraeg”
yn cyrraedd lefel cyfeirio gyffredin B2 o ran rhyngweithio ar lafar,
o leiaf, erbyn iddynt beidio & bod o oedran addysg gorfodol.

Bydd y dyddiadau hyn yn cael eu pennu yn seiliedig ar gynnydd
priodol a wneir yn y categoriau hyn, ac yn seiliedig ar ffactorau
megis adnoddau a chapasiti'r gweithlu. Nid ydynt o anghenraid am
fod yr un dyddiad ar gyfer uwchraddio’r nodau ar draws y
categoriau.

3.123 Amcan polisi cyffredinol rhoi ffocws ar nodau dysgu Cymraeg yw y
bydd rhieni, gwarcheidwaid a dysgwyr yn gallu gwneud penderfyniadau
gwybodus am y llwybr addysg y maent am ei ddilyn yn seiliedig ar y
nodau dysgu Cymraeg. Bydd perthnasedd y nodau dysgu Cymraeg
hefyd yn cael ei amlygu fwyfwy os bydd gweithleoedd ddefnyddio’r un
dull safonol o ddisgrifio gallu yn y Gymraeg ar sail y lefelau cyfeirio
cyffredin.

3.124 Y bwriad yw bod y nodau dysgu Cymraeg yn rhai sefydlog a throsfwaol
a fydd yn gefnlen i waith ysgolion o gynllunio eu darpariaeth addysg
Gymraeg. Mae’r ddarpariaeth yn y Bil i ddiwygio Deddf Cwricwlwm ac
Asesu (Cymru) 2021 yn golygu y bydd yn rhaid i Weinidogion Cymru,
wrth lunio’r Cod Cynnydd a'’i gadw o dan adolygiad, roi sylw i'r nodau
dysgu Cymraeg sydd wedi eu gosod ar gyfer y gwahanol gategoriau o
ddarpariaeth addysg Gymraeg ysgolion. Y Cod Cynnydd sy’n nodi’r
ffordd y mae cwricwlwm i wneud darpariaeth ar gyfer cynnydd gan
ddisgyblion.

3.125 Mae darpariaethau’r Bil yn cefnogi egwyddorion y Cwricwlwm i Gymru
a’r Cod Cynnydd. Mae disgwyl eisoes i ysgolion ddylunio cwricwlwm a
fydd yn galluogi dysgwyr i wneud ‘cynnydd priodol’ mewn perthynas ag
elfen Gymraeg fandadol y meysydd dysgu a phrofiad.

3.126 Wrth gwrs, bydd y cyflymder y mae dysgwyr yn gwneud cynnydd tuag
at unrhyw ddeilliannau disgwyliedig yn parhau i fod yn unigol i bob
dysgwr, yn unol &r Cod Cynnydd. Rydym yn rhagweld y bydd ysgolion,
yn enwedig ysgolion "Prif laith — Saesneg, rhannol Gymraeg”, yn gallu
manteisio ar arbenigedd ac arweiniad yr Athrofa Dysgu Cymraeg

3.127

3.128

3.129

3.130

Genedlaethol (y corff a sefydlir gan y Bil) o ran sut i wella eu
darpariaeth addysg Gymraeg i gyflawni eu nod dysgu Cymraeg.

Er mwyn galluogi ysgolion i asesu bod dysgwyr yn gwneud cynnydd
priodol tuag at wireddu’r nod tymor hir o ddod yn ddefnyddwyr Cymraeg
annibynnol, mae’r Bil yn cynnwys darpariaeth sy’n darparu yn benodol
y gellir defnyddio’r pwer yn adran 56 o Ddeddf 2021 i bennu trefniadau
asesu at y pwrpas o sicrhau cynnydd disgyblion tuag at wireddu nod
dysgu Cymraeg yr ysgol. Rhagwelir byddai asesiadau o’r fath yn
darparu gwybodaeth i gefnogi penderfyniadau ysgolion ynghylch gwella
a chynyddu eu darpariaeth addysg Gymraeg, ac yn hwyluso’r rhoi’r
cefnogaeth briodol iddynt.

Cynlluniau cyflawni addysg Gymraeqg

Mae’r Bil yn cynnig y bydd gofyniad ar bob ysgol a gynhelir i lunio

cynllun cyflawni. Bydd y cynllun hwn yn:

e nodi categori iaith yr ysgol

e nodi swm o addysg Gymraeg a ddarperir gan yr ysgol ar adeg
llunio’r cynllun

e esbonio suty bydd y corff llywodraethu yn sicrhau bod yr ysgol yn
darparu addysg Gymraeg yn unol &’i chategori iaith

e nodi suty bydd yr ysgol yn hybu addysg drochi hwyr

e nodi cynigion o ran swm yr addysg Gymraeg sydd i'w ddarparu yn
ystod cyfnod y cynllun, a chynigion ar gynnal y swm hwnnw neu ei
gynyddu pan fo hynny’n rhesymol ymarferol

e nodisuty bydd yr ysgol, at ddibenion cyflawni nod dysgu Cymraeg
yr ysgol, yn:
o hybu ethos a diwylliant Cymraeg o fewn yr ysgol
o hybu defnydd o'r Gymraeg o fewn yr ysgol
o hwyluso gwelliant parhaus yn addysg Gymraeg yr ysgol

e nodi'r cynigion y bwriedir eu cymryd i newid categori iaith yr ysgol,
os yw'’r corff llywodraethu yn dymuno.

Drwy osod gofyniad ar bob ysgol i lunio cynllun cyflawni, a manylu ar yr
hyn y dylai cynllun o’r fath ei gynnwys, y nod yw y bydd hyn yn rhoi
arweiniad i ysgolion wrth iddynt gynllunio eu haddysg Gymraeg ar lefel
ymarferol. Mae’r Bil hefyd yn rhoi pwer i Weinidogion Cymru lunio
rheoliadau yn manylu ymhellach ar ffurf a chynnwys cynlluniau o’r fath.
Gallai templed ar gyfer y cynlluniau cyflawni fod yn ddefnyddiol i
ysgolion ddeall beth yn union y mae disgwyl iddynt ei wneud.

Wrth lunio’r cynllun cyflawni, bydd yn rhaid i gorff llywodraethu’r ysgol
ymgynghori & nifer o randdeiliaid, gan gynnwys disgyblion, rhieni
disgyblion, staff yr ysgol a’r awdurdod lleol. Yr amcan yw y bydd hyn yn

gyfle i randdeiliaid gael cyfrannu at benderfyniadau a wneir am yr
addysg Gymraeg a ddarperir, ac yn benodol i'r awdurdod lleol gael rhoi
barn ar ddigonolrwydd y cynllun i fodloni disgwyliadau’r Cynllun
Strategol Lleol Cymraeg mewn Addysg. Dylai hyn hefyd hwyluso’r
broses gymeradwyo gan y bydd yr awdurdod lleol wedi cael cyfle i
ddylanwadu ar y cynllun cyflawni cyn i ddrafft gael ei gyflwyno iddo.

3.131 Unwaith y bydd cynllun cyflawni wedi ei gyflwyno i'r awdurdod lleol,
caiff yr awdurdod lleol ei gymeradwyo, ei gymeradwyo gydag
addasiadau a gytunir gan gorff llywodraethu’r ysgol, neu ei wrthod gyda
chyfarwyddyd i'r corff llywodraethu ailystyried y cynllun cyflawni. Os
gwrthodir y cynllun, rhaid i gyfarwyddyd nodi'r rhesymau dros y
penderfyniad a phennu erbyn pryd y mae’n rhaid i’r corff llywodraethu
gyflwyno drafft pellach i'r awdurdod lleol. Yn unol &’r llinyn atebolrwydd
clir a gyflwynir gan y Bil, rhaid i'r awdurdod lleol allu sicrhau bod modd
iddo gyrraedd y targedau a osodir gan Weinidogion Cymru yn'y
Fframwaith Cenedlaethol ar Addysg Gymraeg a Dysgu Cymraeg, ac
mae rol gymeradwyo yn hwyluso hyn.

3.132 Nodwyd eisoes y bydd gofyniad ar gyrff llywodraethu i sicrhau bod
ysgolion yn darparu swm o addysg Gymraeg sydd o fewn amrediad eu
categori, ac na chaiff hynny fod yn is na 10% o’r ddarpariaeth yn unol
a’r isafswm a ragnodir yn y Bil. Yr amcan polisi yw y bydd canllawiau
manylach yn cael eu llunio i ysgolion ddeall yn union sut y gallai 10%
edrych ar lawr y dosbarth. Bydd rél gan Lywodraeth Cymru a
sefydliadau perthnasol eraill i roi arweiniad pellach i ysgolion “Prif laith
Saesneg — rhannol Gymraeg”, a’'u cynorthwyo i ddarparu’r isafswm
hwn.

3.133 Bydd mesurau anneddfwriaethol yn hollbwysig i’r perwyl hwn. Gallai
hyn gynnwys sicrhau bod adnoddau addysgu effeithiol ar gael i
ysgolion, cynyddu’r gweithlu addysg dros amser, cyfleoedd i uwchsgilio
staff lle bo’n briodol, a manteisio ar dechnoleg i hwyluso darpariaeth
addysg Gymraeg.

3.134 Fodd bynnag, mae’n bwysig hefyd cydnabod y bydd darparu o leiaf
10% o’u haddysg yn Gymraeg yn her i rai ysgolion, a hynny am
resymau a all fod y tu hwnt i'w rheolaeth.

3.135 I'r perwyl hwn, mae’r Bil yn caniatau i ysgolion “Prif laith — Saesneg,
rhannol Gymraeg” gyflwyno — fel rhan o’u cynllun cyflawni cyntaf — cais
am esemptiad dros dro i'r gofyniad i ddarparu yr isafswm o addysg
Gymraeg. Caniateir i ysgol wneud cais o’r fath os yw o’r farn nad yw'’r
ysgol yn gallu darparu’r isafswm o addysg Gymraeg ar gyfer ysgol “Prif
laith — Saesneg, rhannol Gymraeg”. Os cymeradwyir cais o’r fath,
bernir mai'r categori iaith “Prif laith — Saesneg, rhannol Gymraeg” a

ddynodir yn gategori iaith yr ysgol ar gyfer cyfnod y cynllun.

3.136 Yr amcan polisi yma yw cydnabod na fydd yn rhesymol ymarferol i rai
ysgolion ddarparu’r isafswm o 10% pan ddaw’r gofyniad hwnnw i rym.
Bydd yn rhaid i'r ysgol, wrth wneud cais am esemptiad dros dro, hefyd
nodi:

e yrhesymau pam nad yw’n rhesymol ymarferol i'r ysgol ddarparu’r
isafswm o ddarpariaeth addysg Gymraeg;

e cynigion yr ysgol ar gyfer sicrhau y gall ddarparu’r isafswm o
addysg Gymraeg (o leiaf);

e ydyddiad erbyn pryd y bydd y cynigion hynny wedi’'u cymryd,
dyddiad sydd heb fod yn hwyrach na diwedd y cyfnod o dair
blynedd y mae’r cynllun cyflawni drafft yn ymwneud ag ef;

e gwybodaeth am y gefnogaeth y mae’r ysgol ei hangen er mwyn
gallu darparu’r isafswm o addysg Gymraeg.

3.137 Diben hyn yw darparu tryloywder ynghylch yr union addysg Gymraeg a
ddarperir gan yr ysgol, y rhwystrau sy’n atal yr ysgol rhag darparu’r
isafswm, a’r camau a gaiff eu cymryd i gynyddu’r addysg Gymraeg.
Mae hefyd yn bwysig nodi’r gofyniad i unrhyw gais am eithriad dros dro
fanylu’r gefnogaeth y mae’r ysgol ei hangen gan yr awdurdod lleol er
mwyn cyrraedd yr isafswm.

3.138 Mae hyn yn cydnabod na ddylai fod yn rhaid i ysgol weithio mewn seilo
heb arweiniad i ddarparu’r isafswm. Bydd yr awdurdod lleol ei hun yn
ddarostyngedig i ddisgwyliadau yn y Cynllun Strategol Lleol Cymraeg
mewn Addysg, ac felly er mwyn bodloni’r disgwyliadau hyn bydd yn
fanteisiol i'r awdurdod lleol gefnogi ysgolion i gynyddu eu haddysg
Gymraeg fel eu bod yn bodloni’r isafswm.

3.139 Yn ogystal, os yw’r ysgol wrth lunio ei ail gynllun cyflawni yn parhau o’r
farn nad yw’n rhesymol ymarferol i ddarparu’r isafswm o addysg
Gymraeg, caniateir i'r ysgol wneud cais am esemptiad pellach gan nodi
pam nad oedd y cynigion wedi llwyddo, neu pam na weithredwyd y
cynigion hynny, ynghyd &’r cynigion pellach i ddarparu’r isafswm a pha
gefnogaeth sydd ei hangen.

3.140 Cyfrifoldeb yr awdurdod lleol fydd penderfynu a ddylid cymeradwyo’r
eithriadau hyn. Os bydd gan ysgol resymau dilys pam na ellir yn
rhesymol ymarferol ddarparu’r isafswm, gall fod yn briodol cymeradwyo
cais o’r fath gan gydweithio &’r ysgol i gynyddu’r ddarpariaeth. Fodd
bynnag, os yw’r awdurdod lleol o’r farn nad oes rhwystrau rhesymol
ymarferol sy’n atal ysgol rhag darparu’r isafswm, a bod capasiti amgen i
ddarparu’r isafswm, gallai fod yn briodol i'r awdurdod lleol roi

cyfarwyddyd i'r ysgol ailystyried y cynllun cyflawni.

3.141 Gallai fod yn ddefnyddiol i Weinidogion Cymru ddyroddi canllawiau yn
amlinellu’r math o resymau a allai fod yn ddilys dros gymeradwyo cais
am esemptiad, ynghyd ag unrhyw gynigion amgen o ran sut y gellid
darparu’r isafswm os na chymeradwyir y cais am esemptiad.

3.142 Mae’r Bil hefyd yn gosod gofyniad ar gorff llywodraethu ysgol i
adolygu’r cynllun cyflawni o leiaf unwaith cyn diwedd y cynllun. O
ystyried y bwriedir i'r cynllun cyflawni gynnwys manylion ymarferol o ran
swm o addysg Gymraeg a ddarperir gan yr ysgol a’r modd y mae’n
cynnal y ddarpariaeth honno, mae’n bosibl ac yn debygol y bydd rhai
ffactorau yn newid rhwng dechrau a diwedd y cynllun.

3.143 Yr amcan polisi felly yw y bydd gofyniad i adolygu’r cynllun o leiaf
unwaith yn gyfle i'r ysgol werthuso beth sy’n gweithio’'n dda a lle y gellid
gwella, a bydd hefyd yn gyfle i'r awdurdod lleol werthuso darpariaeth
addysg Gymraeg yr ysgol a chynnig cefnogaeth bellach lle bo’'n briodol.
Bydd modd i gorff llywodraethu ddiwygio’r cynllun cyflawni os yw’'n
briodol, a bydd gweithdrefn gymeradwyo’r awdurdod lleol yn
berthnasol.

3.144 Mae’r Bil hefyd yn cydnabod y gallai cynllun cyflawni gael ei newid er
mwyn newid categori iaith. Manylir na chaniateir newid categori iaith
ysgol:

e 0 gategori “Dwy laith” i gategori “Prif laith — Saesneg, rhannol
Gymraeg’;

e 0 gategori “Prif laith — Cymraeg" i gategori “Dwy laith” neu gategori
“Prif laith — Saesneg, rhannol Gymraeg”.

3.145 Mae hyn yn adlewyrchu un o’r egwyddorion craidd a gyflwynwyd gyda
chanllawiau anstatudol categoreiddio ysgolion yn 6l cyfrwng iaith yn
2021, sef na ddylai ysgolion gynnig llai o ddarpariaeth cyfrwng
Cymraeg yn y dyfodol nag a wnaed yn y gorffennol. Mae hefyd yn cyd-
fynd & darpariaeth arall a wneir yn y Bil y dylid gweithio i gynyddu’r
ddarpariaeth lle bo’n rhesymol ymarferol, a gwella’'r addysg Gymraeg
yn barhaus. Cafodd yr egwyddor na ddylid cynnig llai o ddarpariaeth yn
y dyfodol nag a wnaed yn y gorffennol gefnogaeth eang yn y Papur

Gwyn hefyd.

3.146 Gan fod newid categori iaith yn gam pwysig yn nhaith iaith ysgol, gan
arwain at nod dysgu Cymraeg uwch, mae’r Bil yn cydnabod
pwysigrwydd ymgynghori os oes diwygiad yn cael ei wneud i gynllun
cyflawni yn ystod oes y cynllun a fyddai’n arwain at newid categori iaith.

3.147 Mae’r Bil yn gosod gofyniad ar gorff llywodraethu ysgol i gyhoeddi
cynllun cyflawni’r ysgol. Teimlir bod hyn yn bwysig gan y bydd manylion
ynghylch addysg Gymraeg yr ysgol wedi eu cynnwys yn y cynllun
cyflawni, a gallai hyn helpu rhieni, gwarcheidwaid a disgyblion i wneud
dewisiadau gwybodus am yr addysg y maent am ei chael. Mae hefyd
yn darparu eglurder i’r aelodau o staff.

Ysqgolion arbennig

3.148 Un o negeseuon craidd y Bil yw ein bod am i bob disgybl gael cyfle teg i
ddod yn siaradwr Cymraeg. Mae hyn yn golygu bod y gyfundrefn
gategoreiddio a sefydlir yn cwmpasu ysgolion o bob math — yn rhai
cymunedol, gwirfoddol a sefydledig. Fodd bynnag, rhaid taro’r
cydbwysedd cywir sy’n ystyriol o wahanol amgylchiadau. I'r perwyl hwn,
penderfynwyd ei bod yn deg caniatau eithriad dros dro i ysgolion “Prif
laith — Saesneg, rhannol Gymraeg” rhag darparu’r isafswm statudol lle
bo hynny’n heriol.

3.149 Yng nghyd-destun ysgolion arbennig cymunedol, mae’n rhaid taro’r
cydbwysedd cywir rhwng galluogi ysgolion o’r fath i fod yn rhan o’r
gyfundrefn gategoreiddio ehangach a rhoi ystyriaeth deilwng i'r
amgylchiadau unigryw y maent yn gweithio o’'u mewn. Mae meithrin
ymwybyddiaeth o'r Gymraeg yn bwysig ym mhob ysgol yng Nghymru,
ond cydnabyddir y gallai fod yn arbennig o heriol i ysgolion arbennig
gydymffurfio & darparu canran benodol o’u darpariaeth yn Gymraeg.

3.150 Felly, mae’r Bil yn gosod gofyniad ar ysgolion arbennig i lunio cynllun
mewn perthynas &’r Gymraeg sy’n nodi’r swm o addysg Gymraeg a
ddarperir, a chynigion y corff llywodraethu i hybu ethos a diwylliant
Cymraeg o fewn yr ysgol, ynghyd & hybu defnydd o’r iaith. Nid oes
rheidrwydd iddynt ddarparu swm penodol o ddarpariaeth Gymraeg, ond
mae cyfle iddynt arddangos yr hyn y maent yn ei wneud i hybu’r iaith
ymhlith eu disgyblion.

3.151 Dylid nodi hefyd ei bod yn bosibl y bydd rhai ysgolion arbennig yn
awyddus i ddarparu swm penodol o ddarpariaeth Gymraeg, ac y
caniateir iddynt felly ddynodi categori iaith ar sail wirfoddol. Fel
enghraifft, gallai hyn fod yn ddymunol i ysgolion arbennig cyfrwng
Cymraeg sy’n dymuno cyfleu i rieni a disgyblion mai Cymraeg yw prif
iaith y ddarpariaeth.

Cofrestr categoriau iaith ysgolion

3.152 At ddibenion darparu tryloywder, mae’r Bil yn gosod dyletswydd ar
awdurdodau lleol i gynnal a chyhoeddi cofrestr sy’n cynnwys categori
iaith pob ysgol yn eu hardal, cofnod o bob cais am esemptiad a

gymeradwywyd, a chategori iaith arfaethedig unrhyw ysgolion newydd y
gwneir cynigion ar eu cyfer.

3.153 Yn Ol tystiolaeth anecdotaidd, mae nifer o awdurdodau lleol eisoes yn
cynnal cofrestr debyg, ac mae’r wybodaeth wedi ei chynnwys ym
mhrosbectysau cyfansawdd awdurdodau lleol. Felly yr amcan yw nad
yw’r ddyletswydd hon yn esgor ar faich gwaith sylweddol uwch na’r hyn
a wneir ar hyn o bryd.

3.154 Fodd bynnag, bydd cynnwys dyletswydd o’r fath yn sicrhau cysondeb
ar draws awdurdodau lleol ac yn ddefnyddiol o safowynt gweinyddol.
Bydd hefyd yn gyfle i randdeiliaid gael dweud eu dweud ar unrhyw
gynigion ar gyfer ysgolion newydd yn gynnar yn y broses.

Addysg drochi hwyr

3.155 Fel y nodwyd uchod, mae’r sector addysg drochi hwyr wedi profi i fod
yn ddull effeithiol o sicrhau y gall disgyblion gyfranogi’n ystyrlon mewn
addysg cyfrwng Cymraeg lle na byddai hynny wedi bod yn bosibl fel
arall.

3.156 Mae’r Bil yn gosod dyletswydd ar awdurdodau lleol i gymryd pob cam
rhesymol i ddarparu addysg drochi hwyr sy’n ateb y galw amdani yn eu
hardal. Yr amcan polisi yma yw atgyfnerthu rol awdurdodau lleol o ran
trefnu addysg drochi hwyr ac annod y galw a chyfranogiad ynddi.

3.157 Amcan cyffredinol y ddarpariaeth hon yw sicrhau tegwch ymhlith
disgyblion drwy roi’r cyfle iddynt gael eu trwytho yn y Gymraeg er mwyn
eu galluogi i elwa’n llawn o addysg mewn ysgol categori “Prif laith -
Cymraeg" neu ysgol categori “Dwy laith”.

iv) Suty mae’r ddeddfwriaeth yn galluogi sectorau i
weithredu’n effeithlon

3.158 Mae darpariaethau’r Rhan hon, ynghyd & darpariaethau Rhan 4
ynghylch y Cynllun Strategol Lleol Cymraeg mewn Addysg, yn sicrhau
llinyn atebolrwydd clir rhwng yr ysgol a’r awdurdod lleol.

3.159 Mae’n hollbwysig bod gan yr awdurdod lleol orolwg cadarn o’r addysg
Gymraeg a ddarperir ar draws ei ardal, ac mae hyn yn cael ei
adlewyrchu yn ei rél gymeradwyo ar gyfer cynlluniau cyflawni a’r
categori iaith.

3.160 O allu dylanwadu ar ddarpariaeth addysg Gymraeg ysgolion ei ardal, a
sicrhau ei fod yn darparu’r gefnogaeth sydd ei hangen arnynt, bydd yr

awdurdod lleol mewn sefyllfa gref i allu cyflawni’r targedau a osodir
arno yn y Fframwaith Cenedlaethol ar Addysg Gymraeg a Dysgu
Cymraeg.

3.161 Yn sgil y gofynion manwl yn y Bil ynghylch yr hyn y mae’n rhaid i
gynllun cyflawni ei gynnwys, a’r ffaith y caiff Gweinidogion Cymru drwy
reoliadau wneud darpariaeth bellach am ffurf a chynnwys y cynlluniau,
dylai hyn ddarparu eglurder i ysgolion o’r hyn sy’n ofynnol ohonynt.
Mae arweiniad clir gan Weinidogion Cymru drwy’r Bil a thrwy reoliadau
maes o law yn hanfodol i sicrhau bod ysgolion yn llunio cynlluniau
cyflawni cynhwysfawr ac effeithiol.

3.162 Y tu hwnt i’r sector addysg, yn sgil y darpariaethau ynghylch y
categoriau statudol — ac yn benodol, y nodau dysgu Cymraeg sydd
ynghlwm wrth y categoriau hynny — mae potensial y gall hyn fod yn
fuddiol i’r sector addysg bellach wrth iddynt gynllunio eu darpariaeth,
neu weithleoedd wrth iddynt recriwtio staff yng ngoleuni eu sgiliau iaith.

v)  Yrisg os nawneir deddfwriaeth

3.163 Fel y nodwyd uchod, mae’r gyfundrefn gategoreiddio yn &l cyfrwng iaith
wedi datblygu gryn dipyn ers ei chyflwyno am y tro cyntaf yn 2007. Yn
sgil y datblygiad diweddaraf, sef cyhoeddi’r canllawiau anstatudol yn
2021, mae’r categoriau wedi ymwreiddio yng ngwaith cynllunio
awdurdodau lleol ac ysgolion fel ei gilydd.

3.164 Fodd bynnag, roedd rhoi sail statudol i’r categoriau iaith yn rhywbeth y
bwriadwyd ei ystyried ymhellach hyd yn oed ar adeg cyhoeddi’r
canllawiau anstatudol. Wrth inni osod gweledigaeth y Bil, a chymryd
camau pwrpasol i gryfhau'r seilwaith sy’n cefnogi addysg Gymraeg,
mae’n hollbwysig ein bod yn manteisio ar y cyfle drwy’r Bil hwn i greu
categoriau statudol.

3.165 Pe na byddai categoriau statudol yn cael eu creu, a’r gyfundrefn sy’n
ategu hynny o ran cynlluniau cyflawni a rél gymeradwyo awdurdodau
lleol, byddai’'n llawer anos sicrhau llwyddiant y Cynllun Strategol Lleol
Cymraeg mewn Addysg a’r Fframwaith Cenedlaethol ar Addysgu’r
Gymraeg a Dysgu Cymraeg.

3.166 Mae’r canllawiau anstatudol presennol wedi sicrhau bod y Gymraeg yn
cael ei hystyried yn amlycach yn narpariaeth ysgolion, ac mae
dyletswydd ar ysgolion i roi sylw i'r canllawiau hynny. Mae hyn wedi
meithrin rhagor o ewyllys da tuag at addysgu’r Gymraeg hefyd wrth i
awdurdodau lleol gefnogi ysgolion ar eu taith. Fodd bynnag, er mwyn
sicrhau cynnydd a gwelliant systemig yn narpariaeth addysg Gymraeg
ysgolion — a thrwy hynny, arwain at ddeilliannau ieithyddol uwch ymhlith

ein disgyblion — y dull mwyaf effeithiol o wneud hyn yw drwy greu
categoriau statudol, cynlluniau cyflawni i yrru gwelliant a chynnydd, a
llinyn atebolrwydd a chefnogaeth gadarn.

3.167 Derbynnir hefyd y gallai fod risg o greu’r gyfundrefn gategoreiddio
statudol hon wrth i hyn arwain at ddisgwyliadau uwch o nifer o’'n
hysgolion sydd ddim eisoes yn darparu 10% o’u darpariaeth o fewn
sesiynau ysgol yn Gymraeg. Mae nifer o ffactorau sy’n gallu cyfrannu at
yr her o gyrraedd yr isafswm. Fodd bynnag, os ydyn ni am weithredu’n
bwrpasol i wella deilliannau ieithyddol ein disgyblion, rhaid cymryd
camau pendant sy’n darparu eglurder i'r disgyblion, yr ysgolion a’r
awdurdodau lleol fel bod cyd-ddealltwriaeth o’r cynnydd disgwyliedig.
Rhwng y darpariaethau yn y Bil ynghylch eithriad dros dro a’r gofyniad i
ysgolion fanylu pa gefnogaeth y maent ei hangen gan yr awdurdod
lleol, cymerir camau lliniaru cymesur i sicrhau bod gofynion y Bil yn
realistig i bob ysgol.

3.168 Yn y pen draw, y risg os na wneir deddfwriaeth yw na fydd cynnydd
digonol yn cael ei wneud i wireddu'r targedau cenedlaethol a osodir yn
strategaeth y Gymraeg, ac na lwyddir i gyflawni nod trosfwaol
Llywodraeth Cymru o sicrhau miliwn o siaradwyr Cymraeg erbyn 2050.

Rhan 4: Strategaeth y Gymraeg ac Addysg
1) Cefndir

3.169 Mae adran 78(1) o Ddeddf LIlywodraeth Cymru 2006 yn ei gwneud yn
ofynnol i Weinidogion Cymru fabwysiadu strategaeth y Gymraeg.
Cymraeg 2050: Miliwn o siaradwyr yw'’r strategaeth bresennol, ac mae
Gweinidogion Cymru yn cyhoeddi rhaglen waith bob pum mlynedd yn
gwerthuso llwyddiant yn erbyn targedau, ac yn nodi’r camau pellach a
gaiff eu cymryd dros gyfnod y rhaglen waith.

3.170 Mae sgop y rhaglen waith yn eang gan ei bod yn cynnwys pob sector a
gwmpesir gan y strategaeth ei hun, ynghyd &'r cynnydd sydd i'w wneud
yn erbyn tair prif thema’r strategaeth, sef:

e Cynyddu'r niferoedd sy’n gallu siarad Cymraeg;
e Cynyddu'r defnydd o'r Gymraeg;
e Creu amodau ffafriol - seilwaith a chyd-destun.

3.171 Tra bo strategaeth y Gymraeg a’i rhaglen waith gysylitiedig yn nodi
gweledigaeth y Llywodraeth ar lefel genedlaethol mewn perthynas ag
addysg i gynyddu’r niferoedd sy’n gallu siarad Cymraeg, mae
Cynlluniau Strategol Cymraeg mewn Addysg yn gerbyd i awdurdodau
lleol wella’r broses o gynllunio’r modd y mae addysg drwy gyfrwng y
Gymraeg yn cael ei darparu yn ei ardal, ac i wella safonau addysg
cyfrwng Cymraeg a safonau addysgu Cymraeg yn ei ardal.

ii) Pamy mae angen newid

3.172 Gan fod addysg yn rhan mor greiddiol o weledigaeth strategaeth
Cymraeg 2050 ac yn un o’r prif ffyrdd y byddwn yn cyrraedd miliwn o
siaradwyr, rhaid sicrhau dull cydgysylltiedig o gynllunio sy’n cwmpasu’r
lefel genedlaethol, lefel awdurdodau lleol, a lefel ysgolion.

3.173 Gan hynny, teimlir ei bod yn briodol llunio Fframwaith Addysg Gymraeg
a Dysgu Cymraeg sy’n cyfleu gweledigaeth Llywodraeth Cymru yn glir.
Mae angen i'r Fframwaith fod yn un holistaidd sy’n rhoi sylw i’r sector
addysg orfodol ac 6l-orfodol fel ei gilydd, gan adlewyrchu’r ffaith ein bod
ni oll ar daith iaith, boed hynny fel disgybl mewn ysgol neu fel dysgwr y
tu hwnt i'r sector addysg gorfodol.

3.174 Mae’r Cynlluniau Strategol Cymraeg mewn Addysg wedi canolbwyntio i
raddau helaeth ar gynyddu’r sector addysg cyfrwng Cymraeg. Tra bo'’r
sector cyfrwng Cymraeg yn hollbwysig i greu siaradwyr Cymraeg,
mae’n rhaid hefyd cynllunio’n bwrpasol i wella deilliannau dysgu

Cymraeg disgyblion yn y sector cyfrwng Saesneg hefyd.

3.175 I'r perwyl hwn, rhaid symud ffocws Cynlluniau Strategol Cymraeg mewn
Addysg fel eu bod yn rhoi rhagor o sylw i'r addysg Gymraeg a ddarperir
mewn ysgolion ym mhob categori iaith. Yn sgil creu’r categoriau
statudol drwy’r Bil hwn, a’r isafswm o addysg Gymraeg y mae’n rhaid i
ysgolion “Prif laith — Saesneg, rhannol Gymraeg” ei darparu, mae’n
briodol i'r Cynlluniau Strategol Lleol Cymraeg mewn Addysg ar eu
newydd wedd fonitro’r cynnydd a wneir mewn ysgolion “Prif laith —
Saesneg, rhannol Gymraeg” llawn cymaint ag y gwneir ar gyfer
ysgolion “Prif laith — Cymraeg".

iii)  Amcanion polisi a diben y ddeddfwriaeth

Fframwaith Cenedlaethol ar Addysqg Gymraeg a Dysqu Cymraeq

3.176 Yr amcan polisi cyffredinol yw sicrhau bod addysg Gymraeg ar gyfer
disgyblion o oedran ysgol gorfodol a threfniadau dysgu Cymraeg y thu
hwnt i’r ysgol yn cael eu cynllunio mewn modd integredig mewn un
fframwaith cynhwysfawr.

3.177 Amcan polisi pwysig arall yn sgil y gofyniad i greu Fframwaith
Cenedlaethol yw cryfhau atebolrwydd mewn perthynas &’r Gymraeg.
Yn ogystal ag amlinellu yn y Fframwaith y camau penodol y bydd
Gweinidogion Cymru yn eu cymryd — yng nghyd-destun addysg
Gymraeg ac yng nghyd-destun dysgu Cymraeg gydol oes — mae
gofyniad hefyd i adrodd yn flynyddol ar weithrediad y Fframwaith.

3.178 Mae’n werth nodi bod adran 78(8) a Ddeddf LIlywodraeth Cymru eisoes
yn ei gwneud yn ofynnol i Weinidogion Cymru gyhoeddi adroddiad
blynyddol ar weithrediad strategaeth y Gymraeg. Drwy gynnwys
gofyniad i'r adroddiad hwnnw roi sylw penodol i weithrediad y
Fframwaith ar Addysg Gymraeg a Dysgu Cymraeg, bydd hyn yn
sicrhau tryloywder pellach. Bydd yn cynnig cyfle rheolaidd i'r Senedd
graffu ar y cynnydd a wneir i wireddu’r amcanion y Fframwaith, ac yn
gyfle i'r Llywodraeth werthuso llwyddiant y camau sydd wedi eu
cymryd.

3.179 Ymhellach, ynghlwm wrth y ddyletswydd i Weinidogion Cymru lunio’r
Fframwaith, mae gofyniad i ymgynghori & nifer o randdeiliaid allweddol
ar ddrafft o'r Fframwaith hwnnw. Mae’r rhanddeiliaid hyn yn cynnwys
pob awdurdod lleol yng Nghymru, yr Athrofa Dysgu Cymraeg
Genedlaethol, Comisiynydd y Gymraeg, Prif Arolygydd Ei Fawrhydi
dros Addysg a Hyfforddiant yng Nghymru, a’r Comisiwn Addysg
Drydyddol ac Ymchwil. Diben hyn yw creu Fframwaith sy’n ystyried

safbwyntiau’r sawl a fydd yn cydweithio gyda Gweinidogion Cymru i
wireddu amcanion y Fframwaith.

3.180 Fel y nodwyd eisoes, bydd y Fframwaith yn cwmpasu dysgwyr o bob
oedran. Yng nghyd-destun y sector addysg yn benodol, mae’r Bil yn ei
gwneud yn ofynnol i’r Fframwaith nodi’'r camau y bydd Gweinidogion
Cymru yn eu cymryd at wahanol ddibenion. Mae’r camau hyn i'w
cymryd ochr yn ochr & chamau ar lefel awdurdod lleol ac ar lefel
ysgolion. Dyma ymhelaethu ar y gofynion penodol mewn perthynas ag
addysg Gymraeg mewn ysgolion. Nodir hefyd unrhyw gydblethiad gyda

darpariaethau eraill.

Rhaid i’r Fframwaith
Cenedlaethol nodi’r
camau sydd i’'w
cymryd er mwyn:

Eglurhad pellach

Cynyddu’r ddarpariaeth o
addysg Gymraeg mewn
ysgolion

Dyma’r camau y bydd Gweinidogion Cymru
yn eu cymryd er mwyn sicrhau bod ysgolion
yn cynyddu’r addysg Gymraeg y maent yn
ei chynnig pan fo hynny’n rhesymol
ymarferol.

Cydblethiad

Er bod y camau hyn ar lefel genedlaethol,
mae’r gofyniad hwn yn cyd-fynd &'r gofyniad
ar lefel leol i ysgolion nodi yn eu cynlluniau
cyflawni sut y byddant yn sicrhau cynnydd
yn yr addysg Gymraeg pan fo hynny’'n
rhesymol ymarferol (gweler adran
14(1)(e)(ii) o’r Bil).

Gwella’r ddarpariaeth o
addysg Gymraeg mewn
ysgolion

Dyma’r camau y bydd Gweinidogion Cymru
yn eu cymryd ar lefel genedlaethol i
gynorthwyo ysgolion i wella ansawdd eu
haddysg Gymraeg.

Cydblethiad
Mae’r gofyniad hwn yn cyd-fynd &'r
gofyniad:

(1) ar lefel awdurdod lleol: i gynllun
strategol lleol Cymraeg mewn
addysg nodi’r camau y bydd
awdurdod lleol yn eu cymryd er

mwyn gwella’r ddarpariaeth o
addysg Gymraeg (gweler adran

28(2)(a)()).));

(i) (ii) ar lefel ysgol: i ysgolion nodi
yn eu cynlluniau cyflawni sut y
byddant yn hwyluso gwelliant
parhaus yn yr addysg Gymraeg
(gweler adran 14(1)(f)(iii) o’r Bil).

Hyrwyddo addysg mewn
ysgolion categori “Prif
laith — Cymraeg” ac
ysgolion categori “Dwy
laith”, a chynyddu nifer y
disgyblion sy’n mynychu’r
categoriau hynny

Mae disgyblion yn fwy tebygol o feithrin
deilliannau ieithyddol uwch po fwyaf o
addysg Gymraeg a gant. Felly, er mwyn
sicrhau bod disgyblion yn cael y cyfle gorau
posibl i ddod yn ddefnyddwyr Cymraeg
annibynnol, a thrwy hynny esgor ar
gyfleoedd newydd iddynt, mae rol i
Weinidogion Cymru o ran hybu addysg
mewn ysgolion categori “Prif laith —
Cymraeg" ac ysgolion categori “Dwy laith”.

Ym Mhapur Gwyn y Bil hwn, gofynnwyd a
ddylid gosod dyletswydd ar awdurdodau
lleol i hyrwyddo addysg cyfrwng Cymraeg.
Er bod yr ymatebion yn cytuno y dylai fod
rél gan awdurdodau lleol, awgrymodd nifer
y dylai Gweinidogion Cymru fod & rél
ragweithiol wrth hyrwyddo addysg cyfrwng
Cymraeg. Mae’r gofyniad i'r Fframwaith
Cenedlaethol gynnwys y camau a gaiff eu
cymryd i hyrwyddo ysgolion “Prif laith —
Cymraeg" ac ysgolion “Dwy laith” yn
adlewyrchu’r farn honno.

Cydblethiad

Mae’r gofyniad hwn yn cyd-fynd &’r gofyniad
ar lefel awdurdod lleol i nodi'r camau y bydd
yn eu cymryd i hybu a darparu gwybodaeth
am yr addysg Gymraeg a ddarperir mewn
ysgolion categori “Prif laith — Cymraeg” ac
ysgolion categori “Dwy laith” yn ei ardal
(gweler adran 28(2)(b)).

Mae hefyd yn cyd-fynd &'r ddyletswydd ar
awdurdodau lleol mewn perthynas ag
addysg drochi hwyr yn y Gymraeg yn adran

22 o'r Bil.

Sicrhau bod hyfforddiant,
datblygiad proffesiynol a
chefnogaeth ar gael ar
gyfer ymarferwyr addysg
yng Nghymru

Dyma’r camau y bydd Gweinidogion Cymru
yn eu cymryd i sicrhau bod gan ysgolion y
capasiti i gynyddu neu wella eu haddysg
Gymraeg yn 06l y disgwyl.

Gan y bydd y Fframwaith Cenedlaethol yn
gosod targedau fesul awdurdod lleol i
gynyddu neu wella’r addysg Gymraeg yn eu
hardal, rhaid i Weinidogion Cymru gymryd
rél arweiniol wrth sicrhau bod y targedau
hyn yn gyraeddadwy. Rhaid cynllunio
capasiti ymarferwyr addysg ar lefel
genedlaethol er mwyn sicrhau bod gweithlu
digonol i wireddu targedau’r Fframwaith
Cenedlaethol.

Cydblethiad

Mae’r gofyniad hwn yn cyd-fynd &'r gofyniad
ar lefel awdurdod lleol i nodi'r camau y bydd
yn eu cymryd i sicrhau bod ei drefniadau ar
gyfer y gweithlu o ymarferwyr addysg sy’'n
gweithio yn ei ardal yn ddigonol (gweler
adran 28(2)(a)(iii)).

Annog dilyniant o ran
addysgu Cymraeg ac o
ran addysg drwy gyfrwng
y Gymraeg

Dyma’r camau y bydd Gweinidogion Cymru
yn eu cymryd i annog disgyblion i ddilyn
llIwybr addysg Gymraeg sy’n gyson a'r
ddarpariaeth flaenorol a gawsant. Drwy
hynny, bydd disgyblion yn cael eu hannog i
wneud cynnydd parhaus yn eu sgiliau
Cymraeg. Gallai hyn, er enghraifft, fod drwy
barhau mewn ysgol o’r un categori iaith
wrth symud o addysg gynradd i addysg
uwchradd, neu drwy symud i ysgol mewn
categori iaith uwch gan fanteisio ar addysg
drochi hwyr yr awdurdod lleol i'w galluogi i
wneud hynny.

Cydblethiad

Mae’r gofyniad hwn yn cyd-fynd &'r gofyniad
ar lefel awdurdod lleol i nodi'r camau y bydd

yn eu cymryd i hwyluso dilyniant o ran
addysgu Cymraeg ac addysg drwy gyfrwng
y Gymraeg rhwng —

(1) addysg feithrin ac addysg ar gyfer
disgyblion o oedran ysgol
gorfodol, a

(i) addysg ar gyfer disgyblion o
oedran ysgol gorfodol ac addysg
drydyddol.

(gweler adran 28(2)(d)).

Mae hefyd yn cyd-fynd &’r ddyletswydd ar
awdurdodau lleol mewn perthynas ag
addysg drochi hwyr yn y Gymraeg yn adran
22 o’r Bil.

3.181 Yng nghyd-destun dysgu Cymraeg y tu hwnt i'r sector addysg, mae’r Bil
yn ei gwneud yn ofynnol i'r Fframwaith nodi’r camau y bydd
Gweinidogion Cymru yn eu cymryd i ddarparu cyfleoedd ar gyfer
personau o bob oed yng Nghymru i ddysgu’r Gymraeg.

3.182 Mae hyn yn cynnwys:
e drwy ofal plant cyn oedran ysgol gorfodol;
e drwy addysg feithrin;
e drwy addysg drydyddol;
e yny gweithle ac yn y gymuned.

3.183 Gyda'i gilydd, bydd y camau yng nghyd-destun y sector addysg a’r
camau yng nghyd-destun dysgu Cymraeg y tu hwnt i'r sector addysg yn
golygu bod gan Weinidogion Cymru orolwg cadarn o’r sefylifa o ran
dysgu Cymraeg, a bydd hyn yn galluogi dull holistaidd wrth gynllunio’r
camau sydd i'w cymryd yn y tymor byr a’r tymor canolig.

Cvnlluniau Strategol Lleol Cymraeg mewn Addysqg

3.184 Yr amcan polisi cyffredinol yn narpariaethau’r Bil am Gynlluniau
Strategol Lleol Cymraeg mewn Addysg yw sicrhau bod aliniad rhwng y
weledigaeth genedlaethol a osodir yn y Fframwaith a’r gwaith o
gynllunio addysg Gymraeg a wneir ar lefel awdurdodau lleol.

3.185 Mae cyfundrefn y Cynlluniau Strategol Cymraeg mewn Addysg, a
gyflwynwyd gan Ddeddf Safonau a Threfniadaeth Ysgolion (Cymru)
2013, wedi cael effaith bellgyrhaeddol, yn enwedig wrth i awdurdodau

lleol gynllunio darpariaeth addysg cyfrwng Cymraeg.

3.186 Bydd y Cynlluniau Strategol Lleol Cymraeg mewn Addysg a gyflwynir
gan y Bil hwn yn rhan o strwythur cynllunio ehangach. Yn syml, yr
amcan yw i’r Cynlluniau Strategol Lleol ymateb i dargedau’r Fframwaith
Cenedlaethol, ac i gynlluniau cyflawni ysgolion ymateb i dargedau’r
Cynlluniau Strategol Lleol. Y nod yw y bydd y dull integredig hwn yn
hwyluso newid systemig wrth inni weithio i wella deilliannau ieithyddol
ein disgyblion. Byddant hefyd yn nodi sut bydd yr awdurdod lleol yn
hybu a hwyluso, yn ei ardal (i) addysg Gymraeg, a (ii) defnydd o’r
Gymraeg mewn ysgolion,

3.187 Mae cyfnod y Cynlluniau Strategol Lleol hefyd yn greiddiol i'r amcan
polisi. Yn sgil ymgynghoriad ar ddrafft o Reoliadau Cynlluniau Strategol
Cymraeg mewn Addysg (Cymru) 2019, roedd cefnogaeth i ymestyn
cyfnod Cynlluniau o 3 blynedd i 10 mlynedd. Bwriad hyn oedd galluogi
awdurdodau lleol i gynllunio ar gyfer y tymor hir gan fod 3 blynedd yn
teimlo’n rhy fyr i gael effaith arwyddocaol.

3.188 Mae cyfnod y Cynlluniau Strategol Lleol a gyflwynir gan y Bil hwn yn 5
mlynedd, ond rhaid cynnwys camau y mae’r awdurdod lleol am eu
cymryd dros gyfnod o 10 mlynedd. Diben hyn yw galluogi awdurdodau
lleol i amlinellu eu bwriadau hirdymor, gan gydnabod bod rhai
newidiadau i ddarpariaeth ysgolion yn gallu cymryd degawd i ddwyn
ffrwyth.

3.189 Fodd bynnag, er y bydd ganddynt orolwg o 10 mlynedd, mae’r gofyniad
yn y Bil i bob cynllun bara 5 mlynedd yn taro’r cydbwysedd cywir rhwng
caniatau hyblygrwydd i weithredu dros y tymor canolig i’r tymor hir, ond
gydag atebolrwydd yn sgil y gofyniad i adrodd ar y cynnydd a wnaed ar
ddiwedd pob cynllun. Mae’r cyfnod 5 mlynedd gyda gorolwg ehangach
0 10 mlynedd hefyd yn cyd-fynd &'r Fframwaith Cenedlaethol.

3.190 Yn debyg i'r Fframwaith Cenedlaethol, mae gofyniad i Gynlluniau
Strategol Lleol drafft fod yn destun ymgynghori. Bydd yn rhaid i'r
awdurdod lleol ymgynghori gydag, ymysg eraill, awdurdodau lleol
cyfagos, pennaeth a chorff llywodraethu pob ysgol a gynhelir gan yr
awdurdod lleol, a phob sefydliad o fewn y sector addysg bellach yn ei
ardal.

3.191 Dylai hyn sicrhau bod addysg Gymraeg yn cael ei chynllunio mewn
modd cydlynol, cydgysylltiedig ar draws yr awdurdod lleol. Yn ogystal,
dylai’r ffaith bod Cynlluniau Strategol Lleol yn ddarostyngedig i
gymeradwyaeth Gweinidogion Cymru sicrhau bod gweledigaeth y

Cynllun Strategol Lleol yn cyd-fynd &'r Fframwaith Cenedlaethol.

3.192 Gan mai gweithredu’r Cynlluniau Strategol Lleol yw un o’r prif ysgogwyr
i yrru cynnydd mewn addysg Gymraeg a gwella deilliannau ieithyddol
ein disgyblion, mae’n briodol sefydlu trefniadau atebolrwydd cadarn ar
gyfer y Cynlluniau hyn.

3.193 Mae'r Bil yn darparu bod yn rhaid i awdurdod lleol gadw ei gynllun
strategol lleol Cymraeg mewn addysg o dan adolygiad, a’i ddiwygio os
yw o’r farn ei bod yn briodol gwneud hynny. Caiff Gweinidogion Cymru
hefyd roi cyfarwyddyd i awdurdod lleol ddiwygio ei Gynllun os ydynt o’r
farn bod yr awdurdod lleol yn annhebygol o gyrraedd targed yn y
Fframwaith Cenedlaethol.

3.194 Er mwyn cyrraedd targedau’r Fframwaith Cenedlaethol, bydd yn rhaid i
bob awdurdod lleol chwarae ei ran wrth weithredu eu Cynllun Strategol
Lleol. Os yw’n briodol i Estyn gynnal adolygiad o’r cynnydd sy’n cael ei
wneud yn erbyn Cynllun Strategol Lleol, bydd yn hollbwysig adnabod
pa gefnogaeth y mae awdurdod lleol ei hangen er mwyn sicrhau bod
unrhyw dargedau yn cael eu cyrraedd.

iv) Suty mae’r ddeddfwriaeth yn galluogi sectorau i
weithredu’n effeithlon

3.195 Fel y nodwyd eisoes, mae darpariaethau’r Rhan hon ynghylch
Fframwaith Cenedlaethol a Chynlluniau Strategol Lleol i'w hystyried fel
rhan o gyfundrefn ehangach. Bydd y gyfundrefn hon yn sicrhau aliniad
mewn cynlluniau ar lefel genedlaethol, ar lefel awdurdodau lleol ac ar
lefel ysgolion.

3.196 Bydd rhanddeiliaid perthnasol yn ymgynghoreion i'r Fframwaith
Cenedlaethol neu’r Cynllun Strategol Lleol, ac felly dylai pob sector a
fydd yn cael eu heffeithio gan unrhyw welliant neu gynnydd dros amser
mewn addysg Gymraeg fod wedi cael cyfle i ddylanwadu ar y
penderfyniadau a wneir ar bob lefel.

3.197 Dylai’r llinyn atebolrwydd clir rhwng y Fframwaith Cenedlaethol, y
Cynlluniau Strategol Lleol ar lefel awdurdodau lleol, a’'r Cynlluniau
Cyflawni ar lefel ysgolion sicrhau bod targedau clir a chyraeddadwy yn
cael eu gosod yn y lle cyntaf, a’'u bod yn cael eu monitro’n rheolaidd fel
y darperir unrhyw gefnogaeth sydd ei hangen ar unrhyw lefel i alluogi’r
targedau i gael eu cyrraedd.

3.198 Y llinyn arian drwy’r Bil cyfan yw’r lefelau cyfeirio cyffredin sy’n disgrifio
gallu yn y Gymraeg. Bydd y lefelau cyfeirio hyn yn cael eu defnyddio ar

bob lefel o gynllunio addysg Gymraeg. Dylai dealltwriaeth o’r lefelau
hyn a’r amcan polisi i sicrhau bod pob disgybl yn ddefnyddwyr Cymraeg
annibynnol helpu sectorau i ddeall y weledigaeth sy’n gyrru’r targedau a
osodir yn y Fframwaith Cenedlaethol a'r Cynlluniau Strategol Lleol.

v)  Yrisg os nawneir deddfwriaeth

3.199 Mae'r cynigion polisi a wneir yn Rhan 4 yn hollbwysig i Iwyddiant y
cynigon polisi a wneir yn Rhan 3 ynghylch categoreiddio ysgolion a
chynlluniau cyflawni.

3.200 Os na wneir deddfwriaeth ynghylch darpariaethau Rhan 4, bydd y
gwaith o gynllunio addysg Gymraeg yn llai cydgysylitiedig. Er bod y
Cynlluniau Strategol Cymraeg mewn Addysg presennol wedi newid
meddylfryd awdurdodau lleol wrth gynllunio addysg cyfrwng Cymraeg,
mae’r Bil hwn yn symud y ffocws mewn dwy ffordd. Yn gyntaf, rhoddir
rhagor o sylw i'r addysg Gymraeg a ddarperir mewn ysgolion ym mhob
categori iaith. Yn ail, mae’r Bil yn disodli system lle roedd y cyfrifoldeb
ar awdurdodau lleol i benderfynu ar eu huchelgais eu hunain o ran
addysg Gymraeg eu hardal, gan mai ymateb i dargedau cenedlaethol y
byddant. Bydd yr awdurdodau lleol wedi cael cyfle i roi barn ar y
targedau hynny wrth i Weinidogion Cymru ymgynghori ar y Fframwaith.

3.201 Oni bai am ddarpariaethau’r Rhan hon, mae perygl y bydd canfyddiad
yn parhau mai r6l Cynlluniau Strategol Cymraeg mewn Addysg yw
gwella addysg cyfrwng Cymraeg yn unig. Un o brif amcanion y Bil hwn
yw sicrhau bod pob disgybl yn cael cyfle i ddod yn ddefnyddwyr
Cymraeg annibynnol, ac felly mae’n hollbwysig rhoi pwyslais ar
gyfraniad ysgolion ym mhob categori iaith i wireddu hyn.

Rhan 5: Yr Athrofa Dysgu Cymraeg Genedlaethol
1) Cefndir

3.202 Os yw'r Bil am lwyddo, rhaid sicrhau bod cefnogaeth sefydlog a
phriodol i addysg Gymraeg ac i ddysgu’r Gymraeg y tu hwnt i'r sector
addysg. Mae uchelgais polisi i ganoli cefnogaeth i ddysgu Cymraeg o
fewn un sefydliad gweladwy sy'n arbenigo mewn dysgu'r Gymraeg ar
bob cam o fywyd. Mae hyn yn cynnwys cefnogi ysgolion i drosglwyddo’r
Gymraeg, a chefnogi pobl ifanc, oedolion, a gweithleoedd ar eu taith
iaith.

3.203 Mae amrywiaeth o sefydliadau a phartneriaethau ar hyn o bryd yn
cefnogi unigolion ar eu taith iaith, gan gynnwys Mudiad Meithrin,
consortia addysg ac awdurdodau lleol, a’r Ganolfan Dysgu Cymraeg
Genedlaethol (“y Ganolfan”).

3.204 Mae'r Ganolfan yn bodoli i gefnogi dysgu Cymraeg i'r rheiny sydd dros
oedran ysgol gorfodol. Sefydlwyd y Ganolfan yn dilyn adolygiad o'r
ddarpariaeth Cymraeg i Oedolion a gyhoeddwyd ym mis Gorffennaf
2013. Un o argymhellion yr adroddiad oedd y dylai Llywodraeth Cymru
sefydlu endid cenedlaethol i fod yn gyfrifol am roi arweiniad strategol i’'r
darparwyr Cymraeg i Oedolion ac i ymgymryd & dyletswyddau datblygol
ar lefel genedlaethol o ran y cwricwlwm, hyfforddiant tiwtoriaid,
ymchwil, marchnata ac e-ddysgu ymhlith pethau eraill.

3.205 Mae’r Ganolfan wedi chwarae rél allweddol yn nhwf cyson dysgwyr
Cymraeg y tu hwnt i'r sector addysg. Mae adolygiadau diweddar gan
Estyn ac Adroddiad Adolygiad Annibynnol a gomisiynwyd gan
Lywodraeth Cymru yn 2021 yn cyfeirio at y gwelliannau sylweddol yn y
sector dysgu Cymraeg ers sefydlu'r Ganolfan. Diben cynigion y Bil yw
adeiladu ar y strwythurau effeithiol hyn, a chreu corff statudol newydd
gyda golwg gynhwysfawr dros hwyluso a chefnogi dysgu Cymraeg i
bobl o bob oed yng Nghymru.

3.206 Noder bod “darparwyr dysgu Cymraeg” yn cyfeirio yn y Bil at berson
sy'n addysgu Cymraeg neu’n darparu addysgu Cymraeg i bobl sydd
dros oedran ysgol gorfodol. Rhagwelir y bydd modd i’r Athrofa
gomisiynu rhwydwaith o ddarparwyr i gynnig darpariaeth dysgu
Cymraeg a fydd yn cyd fynd & chwricwlwm yr Athrofa. Mae’r hyn gyfeirir
ato yn y ddogfen hon fel y "sector dysgu Cymraeg" yn cyfeirio at y
rhwydwaith o ddarparwyr y rhagwelir i'r Athrofa eu comisiynu.

i) Pam y mae angen newid

3.207 Os yw'r darpariaethau yn Rhannau 1i4 o’r Bil am lwyddo, mae’n
hanfodol sicrhau bod cefnogaeth ddigonol i alluogi’'r Bil i gael ei
weithredu yn effeithiol.

3.208 Mae rdl y Ganolfan Dysgu yn canolbwyntio’n benodol ar unigolion 16
oed a throsodd. Ar hyn o bryd nid oes un corff penodol yn darparu
arweinyddiaeth strategol ar gyfer dysgu Cymraeg gydol oes. O
ganlyniad, mae'r gefnogaeth i ddysgu Cymraeg wedi’i rannu ar draws
sawl sefydliad a phartneriaeth gan arwain at ddiffyg dilyniant ar draws y
sector addysg a gwahanol gweithleoedd.

3.209 Mae diffyg gweledigaeth/goruchwyliaeth strategol ganolog ar gyfer
dysgu Cymraeg gydol oes yn arwain at ddyblygu darpariaeth ac
adnoddau. Mae'r diffyg cyfleoedd i gydweithio rhwng y gwahanol
sectorau addysg yn golygu bod cyfleoedd i rannu arbenigedd ac arfer
da yn ogystal & chyd-gynhyrchu adnoddau yn cael eu colli. Heb
sefydliad penodol a throsolwg a chyfrifoldeb am yr ystod lawn o
ddarpariaeth, mae hyn wedi arwain at fylchau yn y ddarpariaeth a cholli
cyfleoedd i rannu arbenigedd.

3.210 Byddai cynnal y drefn bresennol yn gwneud hi’n anoddach i weithredu
un continwwm sgiliau Cymraeg a chyflawni ein nod o wella deilliannau
ieithyddol dysgwyr 3-16 oed.

3.211 Nid yw cylch gwaith presennol y Ganolfan yn addas i gyflawni
amcanion strategol Llywodraeth Cymru a chefnogi'r uchelgais polisi a
nodir uchod i'w lawn botensial. Gan fod y Ganolfan wedi'i sefydlu drwy
broses dendro, ni ellir ehangu ei chylch gwaith heb gynnal proses
dendro arall gyda gwahanol ofynion.

3.212 Mae’r Ganolfan wedi bod y gweithredu ar sail cyfnodau caffael o bum
mlynedd. Teimlir nad yw gweithio ar sail cyfnodau caffael fel hyn yn
darparu’r sicrwydd a’r hirhoedledd priodol i gorff sy’n cefnogi dysgu
Cymraeg — yn enwedig os caiff y gefnogaeth honno ei hymestyn i'r
sector addysg orfodol. Byddai sefydlu corff statudol newydd i wneud y
gwaith yma yn rhoi sicrwydd tymor hir, a sefydlogrwydd sefydliadol, i’r
sector dysgu Cymraeg ac yn galluogi’r corff i gynllunio’n hir dymor gyda
hyder. Bydd swyddogaethau’r Athrofa yn cynnwys cylch gwaith
presennol y Ganolfan ac o ganlyniad bydd y berthynas grant rhwng y
Llywodraeth a’r Ganolfan yn dod i ben.

3.213 Wrth ddarparu sicrwydd a hirhoedledd i gorff statudol gyflawni

swyddogaethau penodol, bydd hyn yn helpu’r corff hwnnw i feithrin
arbenigedd ganolog. Bydd hyn yn golygu y gall y corff statudol fod yn

bwynt canolog ac yn gyrchfan i unrhyw sefydliad sydd angen
cefnogaeth ym meysydd addysg Gymraeg a dysgu Cymraeg.

Amcanion polisi a diben y ddeddfwriaeth

3.214 Mae’r ddeddfwriaeth yn creu corff statudol, sef yr Athrofa Dysgu

Cymraeg Genedlaethol. Bydd yr Athrofa yn gorff a noddir gan
Lywodraeth Cymru, sy'n gweithredu hyd braich oddi wrth y llywodraeth
ond o fewn fframwaith cynllunio a chyllido a sefydlir gan Weinidogion
Cymru. Bydd y fframwaith hwn yn adlewyrchu'r ddogfen fframwaith
safonol ar gyfer Corff a Noddir gan Lywodraeth Cymru.

3.215 Amcan cyffredinol yr Athrofa yw hwyluso a chefnogi pobl o bob oedran i

ddysgu’r Gymraeg, fel bod rhagor o bobl yn dysgu’r iaith ac yn ei
defnyddio hi’'n ddyddiol. Mae’r amcan yn cwmpasu dysgwyr o bob
oedran. Tra bo nifer o ddarpariaethau eraill y Bil yn i anelu at gynyddu
nifer y siaradwyr Cymraeg yn benodol drwy’r system addysg orfodol, un
o brif swyddogaethau’r Athrofa yw cynnig cefnogaeth y tu hwnt i’r
system addysg orfodol.

3.216 Yr amcan trwy’r Bil yw cyfleu’r neges nad yn yr ysgol yw’r unig gyfle i

ddysgu Cymraeg neu i wella eich sgiliau yn y Gymraeg. Mae amryfal
resymau pam y mae unigolion yn dewis dysgu Cymraeg neu wella eu
sgiliau Cymraeg pan fént yn hyn na’r oedran ysgol gorfodol, ac mae’n
hollbwysig ein bod yn hwyluso hyn gan gefnogi dysgwyr i wella eu
sgiliau.

3.217 Bwriedir i’r Athrofa roi arweiniad i ddarparwyr dysgu Cymraeg,. Bydd yr

Athrofa yn datblygu a chynnal cwricwlwm dysgu Cymraeg o ansawdd
uchel i ddysgwyr sydd dros oedran ysgol orfodol, yn ogystal ag
adolygu, cynhyrchu a chomisiynu adnoddau i gefnogi’r cwricwlwm. Yn
hyn o beth bydd angen iddi weithio gyda phartneriaid gan gynnwys
Cwmni Adnodd, CBAC, y Coleg Cymraeg Cenedlaethol, Cymwysterau
Cymru, Cyngor Llyfrau Cymru ac eraill yn y byd addysg er mwyn deall
anghenion dysgwyr a sectorau penodol.

3.218 Mae gan y sector dysgu Cymraeg gyfraniad pwysig i'w wneud wrth inni

weithio i gyrraedd miliwn o siaradwyr Cymraeg erbyn 2050. Drwy greu’r
Athrofa fel corff statudol, darperir sylfaen gref ar gyfer cynllunio a
chyllido hir dymor a bydd hefyd yn osgoi'r angen cyson am ail-dendro,
a'r ansefydlogrwydd cynhenid y mae hyn yn ei greu.

3.219 Bydd darparu sylfeini ariannol cadarn yn rhoi hyder a lliwyfan i'r Athrofa

ddylunio polisiau, strategaethau, ac ymyriadau hirdymor. Bydd hefyd yn

darparu sicrwydd i’r sector addysg ac i ddysgwyr fod cefnogaeth
ganolog ar gael iddynt dros y tymor hir.

3.220 Y nod yw sefydlu’r Athrofa i fod nid yn unig yn bwynt canolog o ran

cefnogaeth i'r sectorau addysg Gymraeg a dysgu Cymraeg, ond hefyd
fel corff sy’n darparu arweiniad ym mhob agwedd ar ddysgu’r iaith.
Bydd yr Athrofa yn gweithredu i sicrhau bod darpariaeth dysgu
Cymraeg yn flaengar ac yn ystyried yr ymchwil a’r addysgeg

ddiweddaraf.

3.221 Gosodir dyletswyddau clir i’r corff hwyluso a chefnogi’r Gymraeg ar

wyneb y Bil. Mae’r dyletswyddau hyn yn cefnogi amcanion polisi’'r Bil fel

a ganlyn:

Dyletswydd y corff

Amcan polisi

Rhoi cyfeiriad ac arweiniad
strategol i ddarparwyr dysgu
Cymraeg

Bydd gan yr Athrofa oruchwyliaeth
strategol ganolog ar gyfer dysgu
Cymraeg.

Bydd yr Athrofa yn sicrhau
cysondeb cenedlaethol yn y modd
y darperir yr arlwy o ddarpariaeth
dysgu Cymraeg.

Yn ogystal, fel corff arweiniol
cenedlaethol, gall yr Athrofa
weithredu fel pwynt cyswlit
canolog i unrhyw un sydd angen
cyngor neu gymorth i ddysgu
Cymraeg, a’i gyfeirio at
ddarpariaeth dysgu Cymraeg
priodol.

Darparu, neu hwyluso darpariaeth,
deunyddiau dysgu Cymraeg

Bydd hyn yn galluogi’r Athrofa i
sicrhau bod deunyddiau safonol o
ansawdd uchel yn cael eu
defnyddio i gefnogi dysgu
Cymraeg.

Bydd yr Athrofa yn gyfrifol am
sicrhau bod adnoddau (digidol ac
mewn print) ar gael i gefnogi
dysgu Cymraeg i ddysgwyr sydd
dros oedran ysgol gorfodol; mae
hyn yn cynnwys cefnogi

gweithgarwch yr Athrofa o fewn
gweithleoedd.

Bydd disgwyl hefyd i’r Athrofa gyd-
weithio & chwmni Adnodd i sicrhau
bod adnoddau addas ar gael i
gefnogi dysgu Cymraeg o fewn
ysgolion a bod yr adnoddau hynny
yn cefnogi dilyniant trwy’r lefelau
cyfeirio cyffredin.

Cynllunio ar gyfer datblygu’r
gweithlu addysg at ddiben gwella
dulliau addysgu’r Gymraeg

Bydd gwaith yr Athrofa yn cefnogi
gweithredu’r Fframwaith
Cenedlaethol a fydd yn gosod
targedau o ran cynyddu’r gweithlu
addysg,

Bydd yr Athrofa yn darparu
hyfforddiant a chefnogaeth
arbenigol i'r gweithlu ac er mwyn
uwchsgilio’r gweithlu addysg, a
rhannu arfer da o ran addysgeg
mewn perthynas a dysgu a
throsglwyddo’r Gymraeg.

Bydd disgwyl i’r Athrofa ddatblygu
a gweithredu cynllun ar gyfer
datblygu’r gweithlu addysg.

Gwneud trefniadau i ddarparu
cyfleoedd i ddysgu Cymraeg—

(i) i'r gweithlu addysg,

(i) yn y gweithle,

(iii) i bobl sy’n hyn na’r

oedran addysg gorfodol

a
Gwneud trefniadau i wella lefelau
gallu yn y Gymraeg—

(i) i'r gweithlu addysg,

(i) yny gweithle,

(i) i bobl sy’n hyn na’r
oedran addysg gorfodol

Mae’r dyletswyddau hyn yn
adlewyrchu’r ffaith bod cylch
gwaith yr Athrofa yn cwmpasu pob
oedran.

Fel corff cenedlaethol, yr Athrofa
fydd yn cydlynu darpariaeth dysgu
a gwella sgiliau Cymraeg i'r
gweithlu addysg, gweithleoedd, ac
i ddysgwyr sydd dros oedran ysgol
gorfodol.

Bydd yr Athrofa yn ymateb i
ofynion sgiliau Cymraeg gwahanol
sectorau a gweithleoedd gan
weithio gyda’r rhwydwaith o
ddarparwyr i ddatblygu darpariaeth
o fewn meysydd a sectorau lle
dangoswyd y galw.

Bydd yr Athrofa hefyd yn gweithio
gyda phartneriaid i adnabod
sectorau penodol lle mae angen
ymyraethau i gynyddu’r capasiti o
ran sgiliau Cymraeg, a chynyddu
gallu cyrff a sectorau i ddarparu
gwasanaethau Cymraeg i'w
defnyddwyr.

Dylunio a datblygu darpariaeth
dysgu Cymraeg i ddysgwyr sydd
dros oedran ysgol gorfodol, neu
hwyluso gwaith dylunio a datblygu
o’r fath

Diben hyn yw cyfleu’r neges nad
addysg orfodol yw’r unig gyfle i
ddysgu Cymraeg, a sicrhau bod
cyfle i ddatblygu sgiliau pellach yn
y Gymraeg y tu hwnt i’r oedran
addysg gorfodol os dymunir.

Bydd yr Athrofa yn sicrhau bod
arlwy cynhwysfawr o ddarpariaeth i
ddysgwyr sy’n cynnwys
amrywiaeth o lefelau dysgu a
gweithgareddau ynghyd ag
amrywiaeth o leoliadau dysgu a
dulliau astudio.

Rhagwelir y bydd y trefniadau a
wneir gan yr Athrofa yn wahanol
ac yn ychwanegol i'r cwricwla ar
gyfer pobl ifanc 16 i 19 oed sy’'n
cael eu cynnig gan ysgolion a
darparwyr 6l-16 eraill, er mai’'r
bwriad yw y dylai'r trefniadau
ategu’r ddarpariaeth sy’n cael eu
cynnig gan y sefydliadau hyn.

Bydd disgwyl i’r Athrofa gynnal
partneriaethau strategol a
chwmniau masnachol; hynny er
mwyn ehangu’r cyfleodd i
ddysgwyr datblygu eu sgiliau
Cymraeg.

Mae’r ddyletswydd hon yn
adeiladu ar waith presennol y
Ganolfan o ran datblygu
darpariaeth dysgu Cymraeg i
ddysgwyr sydd dros oedran
addysg gorfodol.

Datblygu a chynnal cwricwlwm
cenedlaethol dysgu Cymraeg ar
gyfer dysgwyr sydd dros oedran
ysgol gorfodol

Mae angen creu cwricwlwm dysgu
Cymraeg o ansawdd uchel yn
arbennig ar gyfer dysgwyr sy’n hyn
na’r oedran addysg gorfodol.

ROl yr Athrofa fydd datblygu a
chynnal y cwricwlwm hwn, yn
ogystal ag adolygu, cynhyrchu a
chomisiynu adnoddau i gefnogi’'r
cwricwlwm.

Casglu a chyhoeddi data, o leiaf
unwaith bob 12 mis, ar ddysgwyr
Cymraeg sy’'n hyn na’r oedran
ysgol gorfodol.

Mae’n hollbwysig casglu data
perthnasol fel y gall yr Athrofa roi
sicrwydd ei bod yn cyfrannu at
amcanion Llywodraeth Cymru o
gynyddu nifer y siaradwyr
Cymraeg.

Bydd casglu data hefyd yn galluogi
monitro’r cynnydd a wneir drwy
waith yr Athrofa. Mae data hefyd
yn gallu amlygu tueddiadau, a
thrwy hynny gall yr Athrofa
gynllunio ei darpariaeth yn well ar
gyfer y dyfodol.

3.222 Wrth reswm, bydd y ddarpariaeth a ddylunnir ac a ddatblygir gan yr

Athrofa , neu a hwylusir ganddo, ac sy’n ymwneud ag addysg Gymraeg
a dysgu Cymraeg yn alinio &’r lefelau cyfeirio cyffredin yn y Cod o dan
adran 6 yn y Bil. Yr amcan polisi drwy hyn yw prif ffrydio’r lefelau
cyfeirio hyn, gan arwain at ddealltwriaeth fwy soffistigedig o allu yn'y
Gymraeg.

3.223 Bydd yr Athrofa yn gyfrifol am sicrhau bod adnoddau (digidol ac mewn

print) ar gael i gefnogi dysgu Cymraeg i ddysgwyr sydd dros oedran
ysgol gorfodol; mae hyn yn cynnwys cefnogi gweithgarwch yr Athrofa o
fewn gweithleoedd. Gall yr Athrofa gynhyrchu adnoddau ei hunain, neu
gomisiynu personau arall i greu, cynhyrchu, neu ddarparu adnoddau ar
ei ran. Bydd yr Athrofa yn gyfrifol am ddarparu adnoddau i ddatblygu
sgiliau’r gweithlu addysg i wella dulliau addysgu’r Gymraeg mewn
ysgolion. Bydd disgwyl hefyd i’'r Athrofa gyd-weithio & chwmni Adnodd i
sicrhau bod adnoddau addas ar gael i gefnogi dysgu Cymraeg o fewn
ysgolion a bod yr adnoddau hynny yn cefnogi dilyniant trwy’r lefelau
cyfeirio cyffredin.

3.224 Bydd disgwyl i'r Athrofa hefyd ffurfio perthynas waith gydag ystod o
gyrff eraill er mwyn cyflawni ei dyletswyddau, gan gynnwys y Comisiwn
Addysg Drydyddol ac Ymchwil, y Coleg Cymraeg Cenedlaethol, Estyn,
Gwasanaethau Addysg a Gwella Ysgolion, Cyngor y Gweithlu Addysg
ac Adnodd.

3.225 Mae'n bwysig bod trefniadau gweithredol yn cael eu gwneud i sicrhau
bod yr Athrofa, y Comisiwn, a’r Coleg yn gweithio'n effeithiol gyda'i
gilydd i gefnogi gwaith ei gilydd ac i osgoi dyblygu ymdrech/cyllid.
Rydym eisoes wedi cymryd camau tuag at hyn drwy ddynodi'r Coleg i
roi cyngor perthnasol i'r Comisiwn.

Cydlynu a chomisiynu ymchwil ar ddysgu Cymraeq

3.226 Bydd yr Athrofa hefyd yn gallu cydlynu a chomisiynu ymchwil ar
addysgu neu ddysgu Cymraeg. Y nod yw y bydd yr Athrofa yn cydlynu
a chomisiynu ymchwil mewn modd strategol ar raddfa genedlaethol gan
weithredu i adnabod bylchau ymchwil o ran caffael y Gymraeg, a hefyd
ystyried perthnasedd ymchwil rhyngwladol sy’'n cael ei gynnal mewn i
gaffael ieithoedd eraill 'w gwaith yng nghyd-destun y Gymraeg. Bydd yr
Athrofa hefyd yn cynnal ymchwil i’r farchnad er mwyn adnabod
anghenion dysgwyr ac ymarferwyr addysg.

Cyngor ar addysqu neu ddysqu Cymraeg

3.227 Mae'r Bil yn darparu y caiff yr Athrofa rhoi cyngor i unrhyw berson ar
addysgu neu ddysgu Cymraeg. Rhagwelir y bydd yr Athrofa yn
gweithredu fel pwynt cyswilit canolog, gan gynnig gwybodaeth, cyngor
ac arweiniad diduedd i unrhyw un sydd angen cyngor neu gymorth i
ddysgu Cymraeg.

3.228 Bydd yr Athrofa hefyd yn gweithredu i wella ansawdd gwybodaeth,
cyngor ac arweiniad sydd ar gael i ddysgwyr, gweithleoedd a’r gweithlu
addysg a lleihau'r tebygolrwydd o ddyblygu a chystadleuaeth rhwng
darparwyr am ddysgwyr.

Cymorth ariannol mewn perthynas & dysgu Cymraeq

3.229 Mae'r Bil yn gwneud darpariaeth i'r Athrofa allu dyrannu cyllid i
ddarparwyr dysgu Cymraeg. Pwrpas cyllid o'r fath yw cefnogi’r
darpariaeth dysgu Cymraeg sy’n cael ei threfnu gan yr Athrofa , a hefyd
cyfleusterau a gweithgareddau eraill sy'n gysylltiedig &'r ddarpariaeth.
Mater i'r Athrofa fydd penderfynu ar y dyraniadau cyllid i ddarparwyr
mewn perthynas a dysgu’r Cymraeg ynghyd a threfniadau ariannu a
monitro sydd ynghlwm &’r dyraniadau cyllid.

3.230

Yn ogystal &'r swyddogaethau hyn, mae’r Bil yn darparu y caiff yr
Athrofa weithredu os yw’n ystyried bod hynny’n briodol, er mwyn
cyflawni targedau a osodir gan y Fframwaith Cenedlaethol ar Addysg
Gymraeg a Dysgu Cymraeg.

Hybu cyfle cyfartal

3.231

Mae’r Bil yn ei gwneud yn ofynnol i'r Athrofa hybu cyfle cyfartal mewn
dysgu Cymraeg i ddysgwyr o grwpiau heb gynrychiolaeth ddigonol.
Mae’r ddyletswydd hon yn adlewyrchu pa mor bwysig ydyw ei fod
gennym sector dysgu Cymraeg sy'n diwallu anghenion pobl sydd dros
oedran ysgol orfodol a chyda gwahanol ddiddordebau, cymwyseddau,
anghenion a dyheadau.

Hybu arloesedd a gwelliant parhaus

3.232

3.233

3.234

3.235

Mae’r Bil yn ei wneud hi'n ofynnol i'r Athrofa hybu codi safonau o ran
dysgu Cymraeg er mwyn cynyddu’r niferoedd sy’n siarad a defnyddio’r
Gymraeg a gwella gallu’r siaradwyr hynny. Nid yw hybu codi safonau
ar ei ben ei hun yn ddigonol a bydd angen i’r Athrofa ganolbwyntio
hefyd ar hybu gwelliant parhaus.

Bydd yr Athrofa mewn sefyllfa ddelfrydol i hybu arloesedd a gwelliant
parhaus ar draws y sector dysgu Cymraeg. Bwriedir i'r Athrofa:
Cyhoeddi a chynnal fframwaith sicrhau ansawdd ar gyfer y sector
dysgu Cymraeg.

Roi cyngor ac arweiniad i ddarparwyr dysgu Cymraeg ynghylch
ansawdd a gwella ansawdd. Yn benodol, bydd disgwyl i'r Athrofa roi
cyngor ac arweiniad i ddarparwyr mewn sefyllfaoedd lle mae risg y
gallai ansawdd yr addysg dysgu Cymraeg fod yn annigonol.
Datblygu a gweithredu cynllun datblygu’r gweithlu ar gyfer y sector
dysgu Cymraeg.

Datblygu rhaglen o gasglu barn dysgwyr a’r gweithlu yn gyson er mwyn
arwain at raglen o welliant.

Datblygu rhaglenni arloesol sy’n arwain at gynnydd yn y defnydd o’r
Gymraeg ac yn gwella dulliau addysgu’r Gymraeg.

Cynnal Gnwp Arloesedd ym maes caffael a dysgu iaith.

Creu a chyllido cyfleoedd ar gyfer gwaith ymchwil ac arloesi.

Bydd partneriaeth effeithiol rhwng yr Athrofa ac Estyn ar gyfer
asesiadau o ansawdd dysgu Cymraeg yn hollbwysig er mwyn sicrhau
bod trefniadau effeithlon ac effeithiol yn parhau ar draws y sector dysgu
Cymraeg ar gyfer asesu a sicrhau ansawdd.

Mae gan y Comisiwn Addysg Drydyddol ac Ymchwil y pwer i greu a

chyhoeddi fframwaith sicrhau ansawdd, a fydd yn amlinellu ei bolisi'n
ymwneud ag ansawdd ac asesu ansawdd. Bwriedir y bydd Estyn a'r

Athrofa ystyried unrhyw fframwaith ansawdd a gyhoeddir gan y
Comisiwn wrth gynnal arolygiadau ac asesiadau.

Hybu cydlafurio

3.236 Bwriedir i gydweithio a chydweithredu yn hytrach na chystadleuaeth a

rhaniad fod yn sail i’r sector dysgu Cymraeg, a bydd yr Athrofa yn
ganolog i gyflawni hyn. Yn hyn o beth bydd angen i’r Athrofa greu
cyfleoedd ar gyfer mwy o gydweithio ar draws y sector gan gynnwys
cyllido prosiectau cydweithredol a gweithio gyda darparwyr i ddatblygu
mwy o gyfleoedd ar gyfer cydweddu darpariaeth, fel y gall dysgwyr
symud ymlaen yn haws i ddysgu ar lefelau uwch.

3.237 Mae’r Bil yn ei gwneud yn ofynnol i'r Athrofa hybu cydlafurio rhwng

darparwyr dysgu Cymraeg, rhwng darparwyr dysgu Cymraeg ac
ysgolion (nad ydynt yn ddarparwyr dysgu Cymraeg), rhwng darparwyr
dysgu Cymraeg a darparwyr addysg drydyddol yng Nghymru, a rhwng
darparwyr dysgu Cymraeg a chyflogwyr yng Nghymru. Bwriedir i'r
Athrofa hyrwyddo mwy o gydweithio er budd rheiny sy’n dysgu
Cymraeg. Bydd disgwyl i'r Athrofa weithio gyda chyflogwyr a chyrff
ymbarél sectorol i adnabod bylchau mewn sgiliau Cymraeg, a pharatoi
ymyraethau wedi’'u targedu at weithleoedd, sectorau, neu ardaloedd
daearyddol penodol er mwyn gwella gallu cyrff a sectorau i ddarparu
gwasanaethau Cymraeg.

3.238 Mae natur y sector dysgu Cymraeg yn golygu y bydd rhai darparwyr

dysgu Cymraeg hefyd yn disgyn mewn i'r categori "darparwyr addysg
drydyddol". Mae'r rhwydwaith presennol o ddarparwyr yn cynnwys
sefydliadau addysg bellach, addysg uwch a dysgu cymunedol. Mae'n
hanfodol bod darparwyr yn cydweithio &'u gilydd a gyda darparwyr
addysg drydyddol eraill yn eu hardaloedd er mwyn ehangu cyfleoedd i
ddysgu’r Gymraeg a gwella sgiliau siaradwyr Cymraeg.

Hybu cydlynu

3.239 Bydd hi'n ofynnol i'r Athrofa hybu cydlynu yn narpariaeth dysgu

Cymraeg yng Nghymru i rheiny sydd dros oedran ysgol gorfodol. Heb
gydlyniad yn y ddarpariaeth i ddysgwyr, neu system a reolir yn ganolog
i nodi bylchau a dyblygu diangen byddai'n anodd sicrhau llwybrau
dysgu sydd wedi'u cynllunio’'n dda ar gyfer dysgwyr neu sicrhau ffocws
parhaus a chyson ar ansawdd y ddarpariaeth.

3.240 Bydd hi'n ofynnol hefyd i'r Athrofa weithredu er mwyn hybu rhannu arfer

orau mewn perthynas a dulliau addysgu a throsglwyddo’r Gymraeg.

Cynllun strategol ac adroddiad blynyddol

3.241 Fel y byddai disgwyl gyda chorff statudol, mae’r Bil yn gosod
dyletswydd ar yr Athrofa i lunio cynllun strategol yn nodi sut y mae’n
bwriadu arfer ei swyddogaethau i gyflawni’r amcan o hwyluso a
chefnogi pobl i ddysgu’r Gymraeg, fel bod rhagor o bobl yn dysgu’r
iaith, ac unrhyw swyddogaethau eraill a osodir ar yr Athrofa, a hefyd sut
y mae’n bwriadu arfer swyddogaethau penodol

3.242 Wrth lunio’r cynllun strategol, gosodir gofyniad ar yr Athrofa i
ymgynghori & Gweinidogion Cymru, Comisiynydd y Gymraeg, y
Comisiwn ar Addysg Drydyddol ac Ymchwil, y Coleg Cymraeg
Cenedlaethol, a darparwyr dysgu Cymraeg sy’'n derbyn cefnogaeth
ariannol gan yr Athrofa yn ogystal ag eraill y mae’n ystyried eu bod yn
briodol. Drwy sicrhau mewnbwn eang gan yr holl randdeiliaid
perthnasol hyn, yr amcan yw y bydd pob cynllun strategol yn
gydgysylltiedig a strategaethau ehangach. Bydd hyn yn hwyluso aliniad
ar draws sefydliadau mewn perthynas & dysgu Cymraeg.

3.243 At hynny, mae’r Bil yn caniatau i Weinidogion Cymru i gymeradwyo
unrhyw gynllun strategol. Mae hwn yn bwysig er mwyn sicrhau bod
gweledigaeth a chynllun gwaith yr Athrofa yn cyd-fynd a gweledigaeth
ehangach Gweinidogion Cymru. Mae Rhan 1 o’r Bil yn gosod gofyniad
ar Weinidogion Cymru i asesu’r tebygolrwydd o gyrraedd targedau
penodol yn strategaeth y Gymraeg. Mae’n bosibl y bydd canlyniad
unrhyw asesiad o’r fath yn llywio penderfyniad Gweinidogion Cymru o
ran cymeradwyo cynllun strategol yr Athrofa.

3.244 At ddiben tryloywder hefyd, gosodir dyletswydd ar yr Athrofa i lunio
adroddiad blynyddol, ac mae dyletswydd ar Weinidogion Cymru i'w
osod gerbron y Senedd.

iv) Sut y mae’r ddeddfwriaeth yn galluogi sectorau i weithredu’n
effeithlon

3.245 Bydd yr Athrofa yn gweithredu fel siop-un-stop i ddysgu Cymraeg yng
Nghymru. Amcan cyffredinol yr Athrofa yw hwyluso a chefnogi pobl i
ddysgu’r Gymraeg, ac mae’r amcan hwn yn cwmpasu pob oedran.
Golyga hyn fod eglurder i unrhyw sefydliad neu unigolyn yng Nghymru
mai’'r Athrofa yw’r pwynt cyswllt canolog i ddysgu Cymraeg.

3.246 Bydd yr Athrofa felly yn gyrchfan glir i unrhyw un sydd eisiau
cefnogaeth ym maes dysgu Cymraeg. Fodd bynnag, bydd hefyd yn
chwarae rol ragweithiol drwy weithredu’r swyddogaethau clir a nodir ar
wyneb y Bil. Bydd hyn yn cynnwys gwneud trefniadau i ddarparu

cyfleoedd i ddysgu Cymraeg a gwella lefelau gallu yn y Gymraeg i'r
gweithlu addysg ac yn y gweithle.

3.247 Er bod nifer o swyddogaethau’r Athrofa yn adran 37(2) y Bil yn
canolbwyntio ar ddysgwyr sydd dros oedran ysgol orfodol, un o’r
canlyniadau o arfer y swyddogaethau hyn fydd i gefnogi addysg ac
addysgu’r Gymraeg gydol oes.

3.248 Rhaid pwysleisio serch hynny nad oes bwriad i'r Athrofa ddarparu
cyrsiau a gweithgareddau yn uniongyrchol i ddisgyblion 3-16 mewn
ysgolion. Ond, bydd y ddarpariaeth a gynllunnir a threfnir gan yr Athrofa
i'r gweithlu addysg yn gwella’r ddarpariaeth i blant 3-16 ac yn sicrhau
bod y ddarpariaeth yn cyd-fynd & lefelau sgiliau dysgu Cymraeg.

3.249 Mae’r Bil hefyd yn darparu y caiff yr Athrofa roi cymorth ariannol i
ddarparwyr dysgu Cymraeg. Bydd hyn yn galluogi sectorau i weithio’n
effeithiol gan ei fod yn golygu bod yr Athrofa nid yn unig yn chwarae rol
ar lefel genedlaethol, ond y gall ariannu darpariaeth leol sy’n effeithiol
ar gyfer gwahanol amgylchiadau mewn gwahanol ardaloedd.

V) Y risg 0os na wneir deddfwriaeth

3.250 Fel y nodir ym Mhennod 4 o'r Memorandwm Esboniadol hwn, mae’r
Ganolfan Dysgu Cymraeg Genedlaethol wedi gweithio’n effeithiol ym
maes dysgu Cymraeg, ac mae’r sector wedi tyfu'n llwyddiannus gan
ennyn brwdfrydedd gan sefydliadau ac unigolion fel ei gilydd. Ond
canolbwyntio'n benodol ar unigolion 16 oed a throsodd mai’r Ganolfan
ac nid oes un corff penodol yn darparu arweinyddiaeth strategol a
chefnogaeth ar gyfer dysgu Cymraeg gydol oes.

3.251 Heb oruchwyliaeth ganolog ar gyfer dysgu Cymraeg gydol oes mae risg
dyblygu darpariaeth ac adnoddau. Gall hyn hefyd arwain at fylchau yn
y ddarpariaeth ac mae risg bod cyfleodd i gydweithio er mwyn rhannu
arbenigedd ac arfer da yn ogystal & chyd-gynhyrchu adnoddau hefyd
yn cael eu colli. Mae cynigion yn Rhannau eraill y Bil hwn yn creu llinyn
atebolrwydd clir rhwng cynllunio ieithyddol a wneir ar lefel yr ysgol, ar
lefel yr awdurdod lleol, ac ar lefel genedlaethol. Ond wrth osod gofynion
ychwanegol a thargedau penodol, rhaid sicrhau bod cefnogaeth
sefydlog, arbenigol yn cael ei chynnig yn ganolog.

3.252 Dyma’r rheswm dros greu corff statudol. Mae cynigion y Bil yn rhai sydd
a gweledigaeth hirdymor, ac mae angen darparu gwaith o'r
pwysigrwydd a natur hirdymor hwn ar sylfeini ariannol cadarn, yn
hytrach na bod sefydliad yn ddarostyngedig i gyfnodau caffael heb
sicrwydd ar ddiwedd y cyfnodau hynny.

3.253 Bydd y sefydlogrwydd a ddarperir drwy sail statudol i’r Athrofa hefyd yn
ehangu gorwelion y corff wrth iddo gynllunio ar gyfer y tymor hir a
meithrin arbenigedd ar lefel genedlaethol a fydd yn hygyrch i unigolion
a sefydliadau fanteisio arno.

4. Ymgynghori

4.1  Mae nifer o gynigion y Bil hwn yn ymdrin & strwythurau a chyfundrefnau
sydd eisoes yn bodoli — boed y rheiny’n statudol neu’n anstatudol — er
enghraifft y targed miliwn o siaradwyr, system gategoreiddio ysgolion
yn Ol cyfrwng iaith, Cynlluniau Strategol Cymraeg mewn Addysg
ymhlith cynigion eraill.

4.2  Gan hynny, dros y blynyddoedd diwethaf, mae Llywodraeth Cymru
wedi cynnal sawl adolygiad polisi gan ymgynghori ac ymgysylltu’n eang
a rhanddeiliaid ynghylch cynigion polisi sydd wedi eu cyflwyno. Cafodd
cynigion y Papur Gwyn ar gyfer y Bil eu datblygu yng ngoleuni yr
ymgynghoriadau a’r adolygiadau hynny.

4.3  Ymgynghorwyd ar gynigion y Papur Gwyn ar gyfer y Bil hwn rhwng mis
Mawrth a mis Mehefin 2023, ac amlinellir canfyddiadau’r ymgynghoriad
hwnnw isod. Yn gyntaf, dyma amlinellu’r ymgynghoriadau blaenorol
sydd wedi eu cynnal ar y materion polisi yr ymdrinnir & hwy yn vy Bil.

Ymaynghoriadau, adolygiadau ac ymchwiliadau a gynhaliwyd
cyn cyflwyno’r Papur Gwyn

Strategaeth Cymraeg 2050 a’r targed o gyrraedd miliwn o siaradwyr

4.4  Strategaeth Cymraeg 2050 yw'r strategaeth y mae Llywodraeth Cymru
wedi ei mabwysiadu o dan adran 78 o Ddeddf LIywodraeth Cymru
2006. Cynhaliwyd ymgynghoriad ar y strategaeth ddrafft rhwng 1 Awst
a 31 Hydref 2016, a chyhoeddwyd y strategaeth ar 11 Gorffennaf 2017.
Mae crynodeb o’r ymatebion i'r ymgynghoriad i'w gael yma.

4.5 Roedd mwyafrif yr ymatebwyr yn cefnogi’r dull o greu strategaeth
hirdymor ar gyfer y Gymraeg. Wrth drafod r6l addysg yn benodol o
fewn y strategaeth, teimlai rhai bod angen bod yn fwy rhagweithiol wrth
greu galw am addysg Gymraeg yn hytrach na dim ond ymateb i'r galw.
Mae hyn wedi bod yn egwyddor allweddol i'r Cynlluniau Strategol
Cymraeg mewn Addysg, fel yr amlygir yn y man.

4.6 Fe wnaeth ymatebwyr yr ymgynghoriad hefyd amlygu pwysigrwydd
cynnwys holl ysgolion Cymru yn yr ymgais i gynyddu’r nifer o bobl sy’n
dysgu Cymraeg. Trafodwyd y dylid ymdrechu i gynyddu’r cyd-weithio
sydd rhwng ysgolion cyfrwng Cymraeg a’r ysgolion cyfrwng Saesneg,
a’r dymuniad i adolygu’r broses o gategoreiddio ysgolion yn él cyfrwng
iaith. Wrth edrych ar strwythurau ysgolion, trafodwyd yn ogystal yr
angen i roi sylw digonol i’r ddarpariaeth ar gyfer grwpiau penodol megis

4.7

4.8

hwyrddyfodiaid a phobl gydag anghenion dysgu ychwanegol.

Soniodd rhai ymatebwyr am yr angen i gyflwyno continwwm ieithyddol
ar gyfer holl ysgolion Cymru. Soniwyd hefyd am yr angen i ddatblygu’r
ddarpariaeth cyfrwng Cymraeg y tu hwnt i'r cyfnod statudol, yn enwedig
mewn addysg bellach ac addysg uwch er mwyn cynyddu’r cyfleoedd
sydd ar gael i bobl barhau gyda’u haddysg trwy’r Gymraeg.

Wrth drafod yr hyn y dylai Llywodraeth Cymru ei flaenoriaethu wrth
weithredu strategaeth Cymraeg 2050, roedd y nifer fwyaf o ymatebion
yn amlygu datblygu maes addysg fel y flaenoriaeth o ran gweithredu
amcanion y strategaeth ddrafft. Dros ystod yr ymatebion oedd yn
blaenoriaethu addysg, cafwyd cyfeiriadau at yr angen i ddatblygu’r
sector addysg drwyddi draw, o’r blynyddoedd cynnar, y ddarpariaeth
Gymraeg mewn ysgolion cynradd ac uwchradd, hyd at addysg bellach
ac addysg uwch ynghyd a dysgu gydol oes a’r ddarpariaeth drochi.

Cynlluniau Strategol Cymraeg mewn Addysqg

4.9

4.10

411

Yn 2013, cyflwynwyd cysyniad y Cynlluniau Strategol Cymraeg mewn
Addysg (CSCAau) yn Rhan 4 o Ddeddf Safonau a Threfniadaeth
Ysgolion (Cymru) 2013. Mae adran 84 yn gosod dyletswydd ar bob
awdurdod lleol i lunio cynllun, cadw golwg arno, a'i ddiwygio os bydd
angen. Mae adran 87 o’r Ddeddf honno yn rhoi pwer i Weinidogion
Cymru lunio rheoliadau ar gyfer CSCAau o’r fath. Diben y CSCAau
oedd cofnodi bwriadau’r awdurdod lleol ynghylch y modd y bydd yn
cyflawni ei swyddogaethau addysg, ar gyfer gwella:

e y broses o gynllunio’r ddarpariaeth addysg cyfrwng Cymraeg

e safonau addysg cyfrwng Cymraeg

e safonau addysgu’r Gymraeg.

Rhwng 27 Mehefin a 22 Awst 2013, cynhaliwyd ymgynghoriad ar
Reoliadau drafft ar y Cynlluniau Strategol y Gymraeg mewn Addysg ac
Asesu’r Galw am Addysg Cyfrwng Cymraeg (Cymru) 2013. Cafwyd
atebion gan sefydliadau ac unigolion.

Ary cyfan, roedd yr ymatebion i’r rheoliadau drafft yn gadarnhaol. Ar
adeg ymateb i'r ymgynghoriad, nodwyd bod awdurdodau lleol eisoes
wedi cael dwy flynedd o brofiad o baratoi a chyflwyno CSCAau ar sail
anstatudol. Yn sgil yr ymatebion i'r ymgynghoriad, lleihawyd y cyfnod
ymgynghori o 12 wythnos i 8 wythnos, a symleiddiwyd y broses ar gyfer
adolygu’r CSCAau.

4.12

4.13

414

4.15

4.16

Daeth Rheoliadau Cynlluniau Strategol Cymraeg mewn Addysg
(Cymru) 2013 i rym ar 1 Medi 2013.

Cyflwynwyd y cynlluniau statudol cyntaf ar gyfer y cyfnod 2014-2017 i
Weinidogion Cymru ym mis Rhagfyr 2013. Cyflwynwyd yr ail gynlluniau
statudol ar gyfer y cyfnod 2017-2020 i Weinidogion Cymru ym mis
Rhagfyr 2016. Cynhaliwyd asesiad llawn o'r cynlluniau, a'r casgliad
oedd nad oeddent yn mynd yn ddigon pell i sicrhau twf digonol mewn
addysg Gymraeg — yn enwedig felly yng nghyd-destun y targed a
osodwyd yn y cyfamser gan strategaeth Cymraeg 2050 i gyrraedd
miliwn o siaradwyr Cymraeg.

Ar 14 Mawrth 2017, cyhoeddwyd y byddai adolygiad cyflym o’r
Cynlluniau Strategol Cymraeg mewn Addysg 2017-2020 yn cael ei
gynnal. Roedd yr adolygiad cyflym yn cydnabod canfyddiadau ac
argymhellion dau adroddiad a gyhoeddwyd yn flaenorol, sef adroddiad
gan Bwyllgor Plant a Phobl Ifanc Cynulliad Cenedlaethol Cymru a
gyhoeddwyd ym mis Rhagfyr 2015, ac adroddiad ar y Cynlluniau
Strategol y Gymraeg mewn Addysg a gyhoeddwyd gan Estyn ym mis
Medi 2016

Cafodd 18 o argymhellion eu cynnig yn sgil yr adolygiad cyflym, a
derbyniwyd pob un o’r argymhellion hyn. Roedd yr adolygiad yn datgan
bod angen newid nid yn unig o ran uchelgais y cynlluniau unigol ond
hefyd yn y fframwaith deddfwriaethol sydd wedi cael ei osod gany
Llywodraeth. Aeth ymlaen i ddweud bod angen newid yn y rheoliadau
a’r canllawiau sy’n deillio o'r ddeddfwriaeth, ac y byddai hyn yn arwain
yn anochel at newid yng nghyfrifoldebau’r rhanddeiliaid a’r hyn y
disgwylir iddynt ei gyflawni. Yn ogystal, ffurfiwyd bwrdd cynghori
annibynnol i oruchwylio gweithrediad yr argymhellion.

Roedd yr adolygiad yn argymell bod:

e angen adolygu a newid y gyfundrefn gyfreithiol trwy greu
fframwaith sy’n galluogi awdurdodau lleol i gynllunio yn
strategol yn yr hir dymor yn hytrach na dros gyfnod o dair
blynedd;

e angen creu fframwaith cynllunio lle mae’r dyheadau ar lefel
leol yn adlewyrchu uchelgais Llywodraeth Cymru ac yn gofyn
i'r awdurdodau gynllunio ar sail hynny;

e angen newid y broses sy’n ymwneud & gwrthod cynllun fel
bo’r cynllun yn cael ei yrru'n 6l at yr awdurdod lleol i'w ail-
ysgrifennu yn hytrach nac i Lywodraeth Cymru dderbyn y
cyfrifoldeb o wneud hynny.

4.17

4.18

4.19

4.20

421

4.22

Roedd yr adolygiad hefyd yn argymell bod angen symleiddio proses
categoreiddio ysgolion — mater a drafodir ymhellach isod.

Rhwng 30 Mai ac 13 Medi 2019, ymgynghorwyd ar ddrafft o Reoliadau
Cynlluniau Strategol Cymraeg mewn Addysg (Cymru) 2019 a
Chanllawiau. Mae crynodeb o’r ymatebion i'w gael yma.

Yn sgil yr ymatebion i'r ymgynghoriad hwn, gwnaeth Llywodraeth
Cymru y diwygiadau a ganlyn:

e Ymestyn hyd y CSCAau o 3 blynedd i 10 mlynedd;

e Dileu’r ddyletswydd i gynnal asesiadau o’r galw ymysg rhieni fel
y sail ar gyfer cynllunio addysg cyfrwng Cymraeg;

e Lleihau nifer y Datganiadau yr oedd yn ofynnol ymdrin & hwy
mewn CSCA;

e Pwysleisio nad oes gofyn diwygio CSCA yn flynyddol, ond yn
hytrach bod gofyniad i gyflwyno adroddiad adolygu i Lywodraeth
Cymru yn flynyddol

Daeth Rheoliadau Cynlluniau Strategol Cymraeg mewn Addysg
(Cymru) 2019 i rym ar 1 lonawr 2020. Ar 27 lonawr 2021, cyhoeddwyd
canllawiau i awdurdodau lleol ar sut i gydymffurfio & darpariaethau’r
Rheoliadau hyn.

Mae Llywodraeth Cymru hefyd yn cynnal sesiynau rheolaidd gydag
Awdurdodau Lleol er mwyn cynnig cyfle i unrhyw un sy’n ymwneud a’r
gwaith o roi’r cynlluniau ar waith i rannu arferion da; dysgu mwy am
egwyddorion cynllunio a hyrwyddo iaith yn genedlaethol, yn rhanbarthol
ac yn lleol.

Rhwng 12 Ebrill 2022 a 24 Mehefin cynhaliodd Pwyllgor Diwylliant,
Cyfathrebu, y Gymraeg, Chwaraeon a Chysylltiadau Rhyngwladol y
Senedd ymchwiliad i’r fframwaith deddfwriaethol sy’n cefnogi
darpariaeth addysg cyfrwng Cymraeg. Ym mis Mai 2023, cyhoeddwyd
yr adroddiad yn dilyn yn ymchwiliad. Ymatebodd Llywodraeth Cymru i’r
adroddiad ym mis Gorffennaf 2023, gan gadarnhau bod nifer o
argymbhellion yr adroddiad yn cyd-fynd & chynlluniau sydd eisoes ar
droed, rhai ohonynt drwy’r Bil hwn.

Cynllunio’r Gweithlu

4.23

Fel y nodwyd uchod, roedd Rheoliadau Cynlluniau Strategol Cymraeg
mewn Addysg (Cymru) 2019 yn destun ymgynghori. Un o’r deilliannau

4.24

4.25

4.26

4.27

a nodir yn y rheoliadau hyn yw ‘Cynnydd yn nifer y staff addysgu sy'n
gallu addysgu Cymraeg (fel pwnc) a thrwy gyfrwng y Gymraeg’. Pan
gyhoeddwyd y canllawiau ategol yn 2021, nodir bod rhaid i awdurdodau
lleol gynnwys yn eu cynlluniau ei ymrwymiad i adnabod y gweithlu y
mae ei angen arno er mwyn darparu addysg cyfrwng Cymraeg yn ystod
oes y cynllun yn unol & thargedau’r cynllun, ac i gyfrifo unrhyw ddiffyg
disgwyliedig yn ei weithlu.

Ar 24 Mai 2022, cyhoeddwyd Cynllun y gweithlu Cymraeg mewn
addysg. Bu ymgysylitu eang a rhanddeiliaid a phartneriaid allweddol er
mwyn deall y problemau a datblygu’r atebion sydd eu hangen. Fel rhan
o’r gwaith o ddatblygu’r cynllun, fe wnaeth Griwp Gorchwyl a Gorffen
gydweithio & Llywodraeth Cymru i awgrymu, datblygu a mireinio’r
camau gweithredu.

Fel rhan o’r gwaith o weithredu’r Cynllun, ymrwymwyd i:

e sefydlu grwp llywio o arbenigwyr o'r sector i gynghori ar
weithredu

e ymgynghori &'n rhanddeiliaid allweddol ar ddatblygiadau
penodol drwy grwpiau gorchwyl a gorffen

e monitro a gwerthuso'r camau a gymerwyd yn barhaus ac
adolygu’r cynllun yn ffurfiol ar 61 5 mlynedd

e ystyried arfer gorau rhyngwladol wrth i ni symud ymlaen a'r
gweithredu

Roedd un o argymhellion Pwyllgor Diwylliant, Cyfathrebu, y Gymraeg,
Chwaraeon a Chysylltiadau Rhyngwladol y Senedd yn ei adroddiad ar y
fframwaith deddfwriaethol sy’n cefnogi darpariaeth addysg cyfrwng
Cymraeg yn datgan y dylai Llywodraeth Cymru fuddsoddi’n sylweddol
mewn uwchsgilio’r gweithlu addysgu presennol, gan roi'r cyfle i nifer
uwch o athrawon, cynorthwywyr addysgu a darlithwyr ymgymryd &’r
Cynllun Sabothol.

Mewn ymateb i'r argymhelliad hwn, cyfeiriwyd at y cynigion yn y Papur
Gwyn i osod dyletswyddau ar awdurdodau lleol i gynllunio eu gweithlu a
gosod targedau ar gyfer cynyddu nifer yr ymarferwyr sydd a sgiliau
Cymraeg yn seiliedig ar ddadansoddi'r data perthnasol yn y Cyfrifiad
Blynyddol o’r Gweithlu Ysgolion.

Categoreiddio ysgolion yn 6l cyfrwng iaith

4.28

Cyflwynwyd categoriau iaith ysgolion am y tro cyntaf yn 2007 mewn
ymagais i roi darlun cyflawn o’r ffordd yr oedd addysg drochi cyfrwng

4.29

4.30

4.31

4.32

4.33

4.34

4.35

Cymraeg yn cael ei rhoi ar waith mewn gwahanol rannau o Gymru, yn
ogystal & sicrhau cysondeb drwy grwpio ysgolion a oedd yn defnyddio
dulliau trochi tebyg i'w gilydd.

Cafodd y categoriau hyn eu cyhoeddi am y tro cyntaf yn y canllawiau
anstatudol, Diffinio ysgolion yn 6l y ddarpariaeth cyfrwng Cymraeg, ac
roeddent yn cynnwys nifer o gategoriau — pum categori yn y sector
cynradd a phedwar yn y sector uwchradd (gan gynnwys pedwar is-

grwp).

Wrth lunio’r categoriau hyn, ymgynghorwyd yn eang a chafwyd
ymatebion gan ysgolion, awdurdodau lleol, cymdeithasau athrawon a
grwpiau sydd a diddordeb yn y Gymraeg, gan gynnwys Bwrdd yr laith
Gymraeg.

Ym mis Awst 2017, cyhoeddwyd adroddiad yr adolygiad cyflym o’r
Cynlluniau Strategol Cymraeg mewn Addysg 2017-2020. Roedd yr
adolygiad yn argymell y dylid symleiddio proses categoreiddio ysgolion.

Ym mis Rhagfyr 2020, cyhoeddwyd adroddiad yn dilyn adolygiad
annibynnol i ail-ddiffinio ysgolion yn 6l eu darpariaeth addysg cyfrwng
Cymraeg. Roedd yr adolygiad hwn yn cynnwys panel o arbenigwyr, ac
ymgysylltwyd ynglyn &'r categoriau drafft a gynigiwyd.

Wrth i’r adolygiad ystyried diffiniadau’r categoriau newydd,
ymgynghorwyd & chynrychiolwyr o awdurdodau lleol Cymru a Chyd-
Bwyllgor Addysg Cymru. Argymhellwyd y dylid creu tri chategori ar
gyfer y sector cynradd, a thri chategori ar gyfer y sector uwchradd.
Argymhellwyd hefyd fod ysgolion yn cael cyfle i ddilyn cyfnod trosiannol
wrth iddynt symud o un categori i’r llall er mwyn rhoi cyfle i ysgolion
dyfu eu darpariaeth Gymraeg dros gyfnod estynedig o amser.

Argymhellodd yr adroddiad a luniwyd yn seiliedig ar yr adolygiad mai un
o’r egwyddorion creiddiol ddylai fod nad yw ysgolion yn medru cynnig
llai o ddarpariaeth Gymraeg yn y dyfodol nag a wnaethpwyd yn'y
gorffennol. Wrth argymell y dylid labelu’r categoriau mewn ffordd niwtral
h.y. gyda rhifau 1, 2 a 3, nododd yr adroddiad hefyd fod angen ystyried
cyplysu rhif y categori a disgrifiad cynhwysfawr o bob categori.
Cynigiwyd y byddai’r disgrifiad hwn yn nodi taith ieithyddol eu plentyn a
beth fyddai y rhiant/rhieni a’r plentyn yn gallu ei ddisgwyl o ran
deilliannau ieithyddol ar ddiwedd y daith honno.

Nododd yr adroddiad hefyd fod angen ailedrych ar y tabl sy’n cyflwyno
newidiadau rheoleiddiedig (Atodlen 2 i Ddeddf Safonau a Threfniadaeth

4.36

4.37

4.38

4.39

Ysgolion (Cymru) 2013) gan fod y geiriad fel mae’n sefyll yn ei gwneud
hi'’n anodd symud ysgolion mewn dull ymarferol a synhwyrol ar hyd y
continwwm ieithyddol. Aeth ymlaen i ddweud ‘o edrych ar y targedau
uchelgeisiol sydd yn Cymraeg 2050: Miliwn o Siaradwyr, mae’n amiwg
fod angen edrych yn fawl ar y diffiniadau o’r categoriau presennol a'r
amodau o ran ymgynghori ar newid cyfrwng dysgu’.

Gan ddefnyddio’r adroddiad hwnnw fel sail, rhwng 14 Rhagfyr 2020 a
26 Mawrth 2021 ymgynghorwyd ar ganllawiau ansta